
Мемлекеттік қызметшінің оң имиджін қалыптастыру – 
күрделі және ұзақ процесс. Мемлекеттік қызметшінің оң имиджін 
қалыптастыру процесінің өзі атқарушы биліктің имидждік 
саясатымен де тығыз байланысты. Мемлекеттік қызметшінің оң 
имиджіне қойылатын негізгі ережелер Қазақстан Республикасы 
мемлекеттік қызметшілерінің Әдеп кодексінде айқындалған. 
Осылайша, мемлекеттік қызметті атқару қоғам мен мемлекет 
тарапынан ерекше сенім білдіру болып табылады және 
мемлекеттік қызметшілердің адамгершілігі мен моральдық-
әдептілік бейнесіне жоғары талаптар қояды. Мемлекеттік 
қызметшінің өзі жоғары моральдық жауапкершілік, кәсіби 
білім, оларды практикада қолдана білу, шынайы, адал, белсенді 
өмірлік ұстанымы бар, патриотизм сезімінің болуы, мемлекеттік 
қызметшінің моральдық келбеті сияқты қасиеттерге ие болуы 
тиіс. 

Біздің міндетіміз – өзінің көп жылдық адал, шынайы 
еңбегімен және мінсіз беделімен басқаларға, соның ішінде 
мемлекеттік қызметшілердің жас буынына үлгі болып табылатын 
мемлекеттік қызметшілерді көтермелеу және ынталандыру 
болып табылады. Олардың жұмысқа, өкілеттіктерді пайдалану 
қабілетіне қатысты мемлекеттік қызметшілердің қызметін 
тұтастай бағалайды. Олардың қатарында Солтүстік Қазақстан 
облысы әкімдігінің мемлекеттік органдарының қызметшілері 
Мырзақанова Гүлнәр Маратқызы, Мигачева Юлия Михайловна 
және Жүкенова Ләззат Аманжолқызы бар.

Мырзақанова Гүлнәр Маратқызы, 1985 жылы еңбек жолын 
СҚО Смирнов элеваторында қауіпсіздік техникасы жөніндегі 
инженері болып бастады. 2007 жылы еңбек инспекциясы 
басқармасының еңбек қауіпсіздігін бақылау және еңбекті 
қорғау бөлімінің бас маманы - мемлекеттік еңбек инспекторы 
лауазымына мемлекеттік қызметке кіріп, қазіргі уақытқа 
дейін осы лауазымда жұмыс істейді.Гүлнәр Маратқызының 
мемлекеттік еңбек инспекторы ретіндегі негізгі міндеттері 
мемлекеттік бақылауды жүзеге асыру, еңбек қатынастары 
саласындағы саясатты іске асыру, қауіпсіз еңбек жағдайларына 
құқықты қоса алғанда, қызметкерлердің құқықтары мен 
бостандықтарының сақталуы мен қорғалуын қамтамасыз ету 
және т. б. болып табылады.

Мигачева Юлия Михайловна, Еңбек жолын 2007 жылы 
«Солтүстік Қазақстан облысы әкімінің аппараты» КММ-да 
бастады. 2013 жылдан бастап ақпараттық технологиялар 
және мемлекеттік көрсетілетін қызметтер бөліміне бас маман 
болып ауыстырылды.2021 жылдан бастап «Солтүстік Қазақстан 
облысы әкімдігінің цифрлық технологиялар басқармасы» КММ 
ақпараттандыру және мемлекеттік көрсетілетін қызметтер 
мониторингі бөлімінің басшысы.

Юлия Михайловнаның негізгі міндеттері жаңа ақпараттық 
технологияларды, деректер базасын енгізу, облыс әкімдігінің 
ақпараттық инфрақұрылымын дамыту және оның жұмыс 
істеуін бақылау. «Цифрландыру, ғылым және инновациялар 
есебінен технологиялық серпіліс» ұлттық жобасын іске асыру 
аясында толық цифрландыруға көшу үшін реинжиниринг және 
артық бизнес-процестерді қысқарту тұрғысынан мемлекеттік 
көрсетілетін қызметтерге ревизиялар жүргізу, ақпараттық 
жүйелерді, оның ішінде мемлекеттік қызметтер көрсету 
саласында және жергілікті атқарушы органдарда электрондық 
құжат айналымы жүйесін дамыту және қолжетімділігі жөніндегі 
жұмыстарды ұйымдастырады. Еңбек жолын 1988 жылы СҚО 
Жамбыл ауданы Сәбит Мұқанов кеңшарында экономист 
болып бастаған, онда 1998 жылға дейін жұмыс істеді. 2000 
жылдан бастап мемлекеттік қызметте: Қызылжар ауданының 
Рассвет ауылдық округінде бас маман, кейін Қызылжар ауданы 
әкімдігінің бас маманы, 2012 жылдан бастап Солтүстік Қазақстан 
облысы әкімінің аппаратында персоналды басқару қызметінің 
бас маманы, басшысы болды, қазір персоналды басқару 
қызметінің бас инспекторы болып жұмыс істейді.

Ләззат Аманжолқызының функционалдық міндеттеріне 
өңірдегі кадр саясатын іске асыру жатады. Солтүстік Қазақстан 
облысы әкімдігінің персоналды басқару стратегиясын әзірлеу 
және іске асыру, еңбек заңнамасы мен мемлекеттік қызмет 
туралы заңнаманың орындалуын қамтамасыз ету, еңбек 
режимі мен жағдайларын, сондай-ақ мемлекеттік қызметте 
болуға байланысты шектеулерді сақтау, персоналды басқару 
стратегиясын іске асыруда барлық деңгейдегі басшыларға 
қолдау көрсету, облыстық және аумақтық атқарушы 
органдармен, аудан және қала әкімдерінің аппараттарымен, 
мемлекеттік қызмет істері жөніндегі уәкілетті органмен және 
оның аумақтық бөлімшесімен өзара іс-қимылды жүзеге асыру, 
өңірдегі кадр жұмысының жай-күйін зерделеу және талдау, оның 
ішінде мемлекеттік қызметшілердің таза ауысымдылығына 
мониторинг жүргізу, анықталған проблемаларды шешу бойынша 
талдамалық материалдар мен ұсыныстар дайындау, оларды 
аппарат басшылығына ұсыну, «Е-қызмет» интеграцияланған 
ақпараттық жүйесінде облыс әкімі аппаратының және облыстық 
басқармалардың қызметкерлері бойынша кадрлық іс жүргізуді 
уақытылы және толық жүргізуді қамтамасыз ету.

Солтүстік Қазақстан облысының жергілікті атқарушы 
органдары мемлекеттік қызметшілерінің басым көпшілігі 
өздеріне жүктелген тапсырмалар мен міндеттерді адал 
орындайды. Осылайша, олар тек облыстың ғана емес, жалпы 
елдің дамуына өз үлестерін қосады. Ар-ождан және сенім 
бойынша жұмыс істеу, адалдық пен тәртіптілік, талдау және 
дұрыс шешім қабылдау қабілеті – бұл міндеттердің сапалы 
орындалуына және мемлекеттік қызметтің беделін арттыруға 
әкелетін қызметтің негізі болып табылады.

Сейілхан СЕРІКБАЕВ,
Солтүстік Қазақстан облысы әкімі аппаратының Әдеп 

жөніндегі уәкілі.

МЕМЛЕКЕТТІК 
ҚЫЗМЕТШІ   

БЕДЕЛІ-ҚОҒАМ СЕНІМІ

ТЫҢ ӨЗГЕРІСТЕР ҮМІТ 
ҰЯЛАТАДЫ

Президент “Әділетті мемлекет. Біртұтас ұлт. Берекелі 
қоғам” Жолдауында Әділетті Қазақстанды құру ісі енді ғана 
басталғанын, бұл бағдарымыз ешқашан өзгермейтінін, 
ішкі және сыртқы ахуал қандай болса да жалғаса беретінін 
мәлімдесе, бұл жолы негізгі саяси институттардың бәрі қайта 
жаңғырып, жаңаратынын, ашық бәсекелестік орныққан 
және бәріне тең мүмкіндік берілетін қоғам құра отырып, 
ауқымды саяси өзгерістер ашықтық, әділдік, өзара сенім 
арқылы жүзеге асатынын атап өтті. Қасым-Жомарт Кемелұлы 
өз сөзінде: “Биліктің басты институттары қысқа мерзім ішінде 
мүлде басқаша сипатқа ие болды. Шешім қабылдау үдерісіне 
азаматтардың қатысу мүмкіндігі едәуір кеңейді. Адам 
құқықтары мен бостандықтарын қорғау жүйесі нығайды. 
Осының бәрі еліміздің саяси құрылымын орнықты және 
тиімді етіп қайта құруға септігін тигізді. Барынша әділ, ашық 
бәсекеге лайық жүйе қалыптасты”, – дей келіп, ауқымды 
саяси жаңғыру жоспары рет-ретімен орындалатынын қадап 
айтты.

Тайыншалықтар да реформалардың табысты орындаларына еш 
күмән келтірмейді. Алдыңғы жылдармен салыстырғанда, өнімдері 
сыртқы нарыққа бағдарланған өндіріс орындары көбірек орналасқан 
ауданымыздың әлеуметтік-экономикалық, инвестициялық әлеуеті 
орнықты дамып, тың өзгерістерге арқау болатын ауқымды жобалар 
іске қосылды. Соңғы он жылдың ішінде барлық салалар, тауар 
айналымы артып, мемлекет қазынасына қаражат түсіру бойынша 
тұрақты өсімге қол жеткізілді. Негізгі капиталға құйылған 
инвестициялық қаражаттың мөлшері 138,3 млрд. теңгеге жуықтады. 
Былтыр өнеркәсіп өндірісі – 18 млрд., өңдеуші кәсіпорындар – 14 
млрд., ауыл шаруашылығы 16,1 млрд. теңгені құрады.Үкімет 
отырысында Солтүстік Қазақстан облысының 2025 жылға дейінгі 
әлеуметтік-экономикалық дамуының кешенді жоспары қаралып, 
бекітілгені белгілі. Онда Тайынша ет комбинатына жаңғырту 
жүргізіліп, “Bio Operations” ЖШС астық өндіру және өңдеу бойынша 
бірегей экожүйені құрып жатқаны айтылған болатын. “EMC Agro” 
ЖШС ет өнімдерін өңдеу жөніндегі қызметін 2019 жылы бастады. 
Бүгінде мал өсіру, сою, сондай-ақ ет өңдеу арқылы жоғары сапалы, 
экологиялық таза өнім өндіретін, елдегі ет нарығындағы сұранысты 
өтеуге маманданған кешенді кәсіпорын “Big Dutchman” неміс 
технологиясымен жабдықталған. Бұдан бөлек, заманауи мал өсіру 
фермасы жұмыс істейді. Ет комбинатының құрамына өңдеу, 
тоңазыту цехтары кіреді, кез келген қажеттілік пен сұранысқа 
негізделген шұжық өнімдерінің үлкен ассортименті әзірленеді. 
Жақын және алыс шетелдерге экспортқа жіберу де жоспарланған. 
Бірнеше қалаларда “Lecker” жетекші сауда белгісімен фирмалық 
дүкендер желісі ашылған. 400-ге жуық адам еңбекке тартылған. 
Жылдық қуаттылығы – 20 мың тонна ет пен 10 мың тонна дайын 
өнім. FSSC-22000 халықаралық сапа сертификатына ие. “Үздік өнім 
FoodExpoQazaqstan – 2021 байқауында жеңімпаз атанып, 6 өнім 
Алтын медальмен және Сапа дипломымен марапатталды. Бүінгі 
таңда жер бетінде экология мәселесі өте өткір тұр. Бұл туралы 
Президент Жолдауында арнайы тоқталып, бүкіл өркениетті 
алаңдатып отырған проблеманы шешу жолдарын ұсынды. Қоршаған 
ортаны қорғау және экологиялық даму – Қазақстан үшін де алдыңғы 
кезекте тұрған мәселелердің бірі. Ауданда экологиялық 
құндылықтарды орнықтыруға баса мән берілген. Осыдан үш жыл 
бұрын жұмысы қайта жанданған “BioOperations” ЖШС крахмал, 
глютен, құрғақ кілегей шығарып келсе, енді көптеген мемлекеттердің 
отынның экологиялық таза түріне ауысып жатқаны ескеріліп, 
нарықта жоғары бағаланатын биоэтанол өндіруге кіріскен. Таза 
этиль спиртін алу үшін Франция мен Германиядан арнайы 
құрылғылар әкелініп орнатылған. Шетелдік әріптестердің көмегімен 
жаңа желі пайдалануға берілді. Ондағы мақсат – нарықта бәсекеге 
қабілетті өнім түрлерін көбейту. Серіктестіктің басты бағыттарының 
бірі негізгі шикізат – бидайды тереңдетіп, қалдықсыз өңдеу. Сондай-
ақ рапс майын өңдейтін заманауи ауыл шаруашылығы кластері – 
“Тайынша май” ЖШС Қазақстандағы ірі экспорттаушы 
кәсіпорындардың біріне жатады.Мемлекет басшысының 
төрағалығымен өткен Үкіметтің өткен жылғы кеңейтілген 
отырысында алыпсатарлық, бағаны әдейі көтеру, тапшылықты 
қолдан жасау секілді заңсыздықтарға тосқауыл қою, адал 
бәсекелестікті сақтау, отандық тауарлардың сауда орындарына 
кедергісіз шығарылуын қамтамасыз ету шараларын күшейту, 
жауапкершілікті арттыру міндеттеліп, күрделі халықаралық ахуал 
жағдайында азық-түлік қауіпсіздігінің маңызына айрықша екпін 
түсірілген болатын. Еліміз бойынша ауыл шаруашылығы өнімдерінің 
көлемін және оның қосымша құнын арттыру стратегиялық талап 
ретінде қойылды. Елді мекендерде шаруалар өзара ұжымдасып, 
ауыл шаруашылығын дамытуға жол ашатын қанатқақты жобаларды 
жүзеге асыра бастады. Оған қатысқан шаруашылықтардың өнім 
сапасы да айтарлықтай. Соның нәтижесінде былтыр агроөнеркәсіп 
саласының жалпы өнімі 16056,5 млн.теңгеге жетті. 9621,5 тонна ет, 
32321,6 тонна сүт, 68006,6 мың дана жұмыртқа өндіріліп, жоспар 
артығымен орындалды. Төрт түлік бойынша да өсім бар. “Қаратомар”, 
“Шұғыла LTD” шаруа қожалықтары еділбай қойын өсірумен 
айналысады. “Астық STEM” ЖШС 400 бас сиырға шақталған тауарлы-
сүт фермасын пайдалануға берді. Кәсіпкерлікке 1750 шағын және 
орта бизнес субьектілері тартылған. Үкімет жиынында автожол 

инфрақұрылымын дамыту төңірегінде сын айтылып, жөндеу 
жұмыстарын созбалаңға салуға болмайтыны айрықша ескертілді. 
Президент: “Тіпті басқа жерді айтпағанның өзінде Ақордаға 
апаратын жолдың өзі жамау-жамау, құрақ көрпеге ұқсайды. Жалпы 
бұл салада қордаланған мәселе көп. Осының бәрін ретке келтіру 
үшін шұғыл шаралар қабылдау керек. Отандық өндірістің әлеуеті 
толық пайдаланылмайды”, – деп атап көрсетіп, шұғыл түрде кешенді 
жаңғырту бағдарламасын жасау талабын қойды. Ауданда бұл 
бағытта атқарылған шаруалар қыруар. Жалпы ұзындығы 150 
шақырымды қамтитын 8 жоба қолға алынып, Виноградовка – Ясная 
Поляна – Киров, Краснокиевка – Октябрь, Тайынша – Кантемир – 
Котовский, Ясная Поляна – Тихоокеан-Шұқыркөл – Көкшетау – Омбы, 
Келлеровка – Южное бағыттарындағы жолдар қалпына келтірілді.
Десек те шешімін күткен мәселелер аз емес. Мәселен, 
агроқұрылымдар соңғы 5 жыл ішінде 25 млрд. теңгеден астам 
субсидия алса да, машина-трактор паркінің біраз бөлігі жаңартуды 
қажет етеді. Кей шаруашылықтар ауыспалы егіс жүйесін тиімді 
пайдаланбайды, минералдық тыңайтқыштарды сіңіру көрсеткіші 
төмен. Тұқым жаңарту ісіне жете көңіл бөліне бермейді. Алдағы 
уақытта тауарлы-сүт кешендерін көбейтуді жоспарлап отырмыз. 
Президент еліміздің әлеуметтік-экономикалық даму мәселелері 
жөніндегі кеңесте сөйлеген сөзінде үнемшілдікті өмір салтына 
айналдыруға шақырды. Сарапшылардың пайымдауынша, 2040 
жылға таман суға деген сұраныс 50 пайызға дейін артатын көрінеді. 
Қазақстанда 600 мыңнан астам адам таза суға зәру. 500-ден астам 
гидротехникалық нысан әбден тозған. Аудандағы 82 елді мекеннің 
төрттен бірі ғана орталықтандырылған тіршілік көзін тұтынады. Жыл 
аяғына дейін бірқатар ауылдарға сапалы ауызсу құбыры тартылады. 
“Халық үніне құлақ асатын мемлекет” болу үшін азаматтармен тығыз 
қарым-қатынас орнатудың, олардың өтініш-тілектеріне, мұң-
мұқтаждарына дер кезінде құлақ асып, көмектесудің мәні айрықша. 
Аудан бойынша 221 адам ресми түрде жұмыссыз ретінде тіркелген. 
Бұл – еңбекке белсенді адамдардың 0,9 пайызы. Жыл басынан бері 
1329 адам жұмысқа, оның жартысына жуығы тұрақты жұмысқа 
орналастырылды. Қоғамдық жұмыстарға 132 адам жіберілді. 54 
отбасыға 9,5 млн. теңгенің атаулы әлеуметтік көмегі берілді. 
Президент атап өткендей, Әділетті Қазақстанды құру – министрлер 
мен әкімдердің ғана міндеті емес. Бүкіл қоғам болып жұмылғанда 
ғана кез келген қиындықты еңсере аламыз. Бұл орайда, түпкі 
мақсатымызға жету үшін саяси-экономикалық реформа жасау 
жеткіліксіз. Осы себепті құрылтайдың күн тәртібіне әр азаматтың 
сана-сезімін жаңғырту, халқымыздың дүниетанымы және өмірлік 
ұстанымдарын өзгерту қағидатының қойылуы мәселенің өте өзекті 
екенін аңғартады. Жария етілген реформалардың түбегейлі 
жаңғыруының берік негізі бәрімізге байланысты екені, соған орай 
орасан зор міндет қойылып отырғаны, әрбір шешім мен іс-әрекет 
елдің бүгіні мен ертеңіне тікелей әсер ететіні ешқандай талас 
туғызбайды. Мемлекеттің ең басты байлығы – дені сау және сауатты 
адам десек, өскелең де жасампаз ұрпақтың тәлім-тәрбиесі отбасы, 
ошақ қасынан басталып, одан әрі балабақша мен мектепте 
жалғасары анық. Адал да еңбекқор азамат етіп тәрбилелейтін – осы 
үш орта. Қасым-Жомарт Кемелұлы аға буын өкілдері еңбекқорлық, 
іскерлік сияқты құндылықтарды өздері үлгі көрсету арқылы 
дәріптесе, жастар көп сөзге құмар, жағымпаз, жалқау, енжар, масыл 
болмас еді деген идеяны алға тарта отырып, біздің қоғам өзгерісті 
біреуден мадақ есту үшін емес, ең алдымен, өзі үшін жасауға тиіс 
деген ұстанымға берік екенін жеткізді. Аудандағы 51 білім 
мекемесінің бәрі интернетке қосылған. Екеуі апатты деп танылған. 
Біреуі – Вишневкада, екіншісі – Тайыншада. Қазір қос білім ұясының 
құрылысы жүріп жатыр. Биыл пайдалануға беріледі, заман 
талаптарына лайықталған. Осы салада еңбек ететін бір мыңнан 
астам педагог білім сапасына баса мән береді. Өйткені олар 
Қазақстанды алға жетелейтін, өркениетті елдер қатарына қосатын 
бүгінгі жастар екенін жақсы түсінеді. Сонда ғана отаншылдық, 
адамгершілік, білімпаздық, нағыз маман болу, үнемшілдік, 
еңбекқорлық, ел мен жерге жанашырлық сияқты шынайы асыл 
қасиеттерді бойына ұялатқан өскелең ұрпақ ел тірегі болуды басты 
мұрат тұтады.

     Берік ӘЛЖАНОВ, Тайынша ауданының әкімі.

Мемлекет басшысы Қасым-Жомарт Тоқаев жыл 
сайынғы Жолдауларында, Ұлттық құрылтайдың 
отырыстарында түйінді мәселелер туралы нақты 
айтылды. Қасиетті де киелі Түркістан төрінде 
халқымызды ортақ мақсатқа жұмылдыратын бірегей 
құрылым ретінде өткен құрылтайда қабылданған 
маңызды шешімдер жұртшылықтың көкейінде жүрген 
сауалдармен үндесіп, өзгеше тұрғыда өрбіді.



2 18 тамыз, 2023 жыл
http://tainshatany.kz

Гүл ЖАМАШҚЫЗЫ, Тайынша таңы

Өңір диқандары астық ору науқанына сақадай-сай 
әзірленіп, маңдай термен өсірілген несібені шашаусыз 
жинап алуды басты мақсат етіп отыр. Жауапты 
науқанмен тұспа-тұс келген “Дала күні” Тайынша 
ауданындағы “Астық СТЕМ” жауапкершілігі шектеулі 
серіктестігінің танап басында ұйымдастырылып, 
оған облыстан және көршілес өңірлерден 300-ден 
астам диқан қатысты.

Іс-шараны кіріспе сөзбен ашқан облыс әкімінің 
бірінші орынбасары Марат Тасмағанбетов  күзгі 
орақтың маңыздылығын атап өтті.

“Ораққа дайындықты тексеру,  айтылатын 
ұсыныс-пікірлер мен өтініштер негізінде қордаланған 
проблемаларды бірлесіп шешудің оңтайлы жолдарын 
қарастыру жылдағы дәстүрге айналған.  Облыста 
азық-түлік қауіпсіздігін қамтамасыз етуге және ішкі 
нарық үшін әлеуметтік маңызы бар дақылдарды 
көптеп өсіруге, астық өндірісін әртараптандыруға 
барынша басымдық беріліп отыр. Биыл қарақұмық 
алқабы – 2,5 есе, картоп 1,5 есе, жасымық 115,3 мың, 
күнбағыс 131 мың, қыша 13 мың гектарға ұлғайтылды. 
Топырақ құнарлылығын арттыру мақсатында 2,3 млн. 

гектар жерге 174,5 мың тонна минералды тыңайтқыш 
енгізілді”, – деді Марат Иманбайұлы.

“Қазақстанда астық дақылдарын өсіру” 
тақырыбында өткен семинар барысында 
аграршылар іс-тәжірибе алмасып, жергілікті егіншілік 
технологиясымен танысты,  ой-пікірлерін ортаға салды. 
Ауыл шаруашылығы техникаларының басты жетістіктері 
мен озық әдіс-тәсілдердің артылықшылықтары паш 
етілді.

ДИҚАНДАРДЫҢ  МАҚСАТЫ  АЙҚЫН

Арқаның ардагері атанған Ақан сері — өзі 
өмір сүрген дəуір шындығын əн-музыка, 

өлең-жыр туындылары арқылы бейнелей 
білген ұлы суреткер, дарынды композитор. 
Асыл өнерімен де, жеке бас əдет-мінездерімен 
де, сəн-салтанатымен де даралана көзге 
түскен қазақтың ең қадірлі серісі. Жақсылық 
пен əділеттік жолына белін бекем буған, 
ақыл-парасаты биік саналы гуманист. Ол 
ақынның айтқыры, əншінің саздысы, сазгердің 
наздысы, серінің сейдіні.

Ақанның туған жері — жасыл желек 
жамылған қалың нулы, көл-көсір өзен-сулы 
табиғаты бар, қалың қарағай мен ақ балтыр 
аққайың бой таластыра өскен Көкшенің кербез 
сұлуы атанған қасиетті жер. Болашақ ақын 1843 
жылы Көкшетау уезінің Шалқар болысында 
үлкен Қоскөл жағасында дүниеге келген.

Биыл қазақ ән өнеріне өзінің жауһар 
туындыларымен айрықша үлес қосқан 
Арқаның ақтаңгері – Ақан сері Қорамсаұлының 
туғанына 180 жыл. Осы айтулы мерекеге 
орай Айыртау елінде екі күнге созылған 
іс-шаралар легі өтті. Жұма күні Саумалкөл 
ауылында “Құлагер шабыт – сері Ақан” атты 
республикалық ақындар айтысы өтті. Жыр 
бәйгесіне Солтүстік Қазақстан, Қарағанды, 
Павлодар, Қостанай, Абай облыстарымен 

қатар Астана, Алматы қалаларынан 12 ақын 
қатысты. Шараны құттықтау сөзімен ашқан 
аудан әкімі Ерболат Бекшенов ақын тойына 
келген меймандарға алғыс білдіріп, аламанға 
сәттілік тіледі. 

Ақындар еліміздің бүгінгі күнге дейінгі 
тарихы мен даму белестерін, жетістіктерін 
өлеңмен өрнектеді. Айтыс – синкреттік өнер 
болғандықтан халықтың көкейіндегі өзекті 
мәселелер де қозғалды. Бабалардан қалған 
ұлық өнерді қадір тұтатын жұртшылық айтысқа 
келіп, кәусар жырдан нәр алды.

Сахнаға алғашқы жұп болып Қостанай 
облысынан келген Айбар Рағатов пен 

ақмолалық Нұрислам Әбділ шықты. «Алдымен 
сөз бастау қиын» демекші, айтыстың 
шымылдығын түрген алғашқы жұпқа оңай тиген 
жоқ. Айбар айтысқа қосылған жас ақындардың 
бірі. Ол қарсыласын әзіл-қалжыңымен қағытып 
отырды. Екінші жұптың айтысы да көрерменге 
салмақты ой салып, жырға шөлдеген елді 
сөз құдіретімен сусындатты. Жұмабек 
Рақымов пен Ерлан Дәулет сөз жарыстырды. 
Жұмабек көпшілікті алаңдатып отырған 
елдік мәселелерді түйдек-түйдегімен айтып, 
жұртшылықты желпіндіріп отырды. Алайда 
қарсыласы Ерлан да қалыспады. Талай жыр 
додаларында ысылған ол отты жырларымен 

еркін көсілді. Сондай-ақ қарағандылық Мақсат 
Аханов Астанадан келген Әсем Ережеқызының  
айтысы да тартысты өтті. Рухани қазынамыз 
төл өнерді дәріптеді. Ал жерлесіміз Дәулет 
Құрмаш пен Алматыдан келген ару Ақбота 
Манарбекова қыз бен жігіт арасындағы айтысты 
қыздыра түсті. Диас Аяған мен Нұрбек Бәкірдің 
айтысы да көрерменді бей-жай қалдырмады. 
Айтыстың айтыстың көркін қыздырған екі ақын 
өскемендік Серік Хуанған мен Абай елінен 
келген семейлік Қуандық Кенжебекұлына 
қазылар алқасы жоғары баға берді.

Бәйгенің бірінші айналымынан сүрінбей 
өткен 4 ақын финалда айтысып, 

жыр додасының көрігін қыздырды. Оның 
нәтижесінде бас жүлдені Есіл ауданының 
тумасы Жұмабек Рахимов иеленді. Жұмабек 
ақынның бұл жолы тыңғылықты дайындалып 
келгені байқалып тұрды. Ал бірінші орын 
оның қарсыласы Ерлан Дәулетке бұйырды. 
Екінші орынды Әсем Ережеқызы еншілесе, 
үшінші жүлдені Мақсат Ақанов, Серік Қуанған 
өзара бөлісті. Ал арнайы жүлде Ақбота 
Манарбекқызы, Дәулет Құрмаш, Нұрбек Бәкір 
сынды жастарға табысталды. 

Мерейтойдың екінші күні Ақанның ауылы 
Кеңащыда өтті. Алдымен Ақанның ескерткішіне 
гүл шоғын қойып, тағзым етілді. 

* Ақан сері Қорамсаұлының туғанына – 180 жыл

АЛТЫ АЛАШТАН «СЕРІ» ДЕГЕН  
АТ АЛҒАН АҚАН СЕРІ

Алдына қылқұйрықты салмаған ерен жүйрік 
– Құлагер. Арқырай аспанға шапшыған ат үстінде 
қолындағы домбы расын бауырына қыса-
қымтай ұстаған ән өнерінің мәңгі сөнбес жарық 
жұлдызы – Ақан сері! Құлагердің бауырында, 
оң жақ қапталында қасқырды қынадай қырған 
әйгілі қазақы төбет – Басарала. Тұғыр үстіндегі 
құс біткеннің қыраны, шын қыраны, Ақан 
серінің әйгілі «Қараторғай» әніне арқау болған, 
Зілғараның Әлібегі сыйлаған қыран бүркіті – 
Қараторғай! Бұл жер тұтас кешен. Аумағы ат 
шаптырым. Ұйыса өскен аққайыңды орманның 
қойнауында. Бір кезде Ақан ән салған 
осы  далада жайқалып өскен қалың орман 
сыбдырлай сыбырлап, ақтаңгердің әнін үзді ге 
шырқап тұрғандай. Ескерткішке жалғас ашық 
аспан астындағы ауқымы әжептәуір далалық 
сахна. Сахнаның қарсы алдында көрермендер 
жайғасатын кең орын.

Үлкен алаңда қаз қатар тізілген киіз 
үйлер мен алты бақан Ақанның 

ауылына түскендей ой қалдырады. Ортада 
жайылған боз кілемде еліміздің түкпір-
түкпірінен келген балуандар күштерін 
сынасып жатса, алаңның солтүстігінде келген 
қонақтар мен ауыл тұрғындарына Ақан сері 
атындағы Солтүстік Қазақстан облыстық 
филармониясының әртістері мен аудан дық 
Мәдениет үйінің көркемөнерпаздарының 
концерттік бағдарламасын ұсынды. Жиналған 
жұртшылықты Солтүстік Қазақстан облысы 
әкімінің орынбасары Сәтжан Аблалиев атаулы 
мерейтоймен құттықтады.

– Айыртау ауданы сұлу табиғатымен ғана 
емес, тарихи, мәдени жағынан да күллі елге 
мәлім аймақ. Мұның бір дәлелі – Ақан сері 
шығармашылығы. Ақан сері өз әндерімен 
ұлттық өнерімізде өшпес із қалдырды. Ақынның 
150 жылдығы дәл осы ауылда атап өтіліп, осы 
маңда үлкен ескерткіші қойылды. Оның өмірі 
жайлы талай туындылар дүниеге келіп, фильм 
түсірілді. Бүгінгі шара да осындай игі істердің 
жалғасы іспетті, – деді Сәтжан Әйтенұлы.

Ұлттық өнеріміз бен мәдениетіміздің 
дамуына қосқан үлесі үшін, тарихи асыл 
қазынамызды өскелең ұрпаққа жеткізу 
жолындағы адал еңбегі үшін және Ақан 
серінің 180-жылдық мерейтойына орай 
Солтүстік Қазақстан облысы әкімінің Алғыс 
хаты еңбек ардагері Күміс Әнуарбекқызы 
Мұратбекова, мәдениет саласының ардагері 
Роза Жұмалиқызы Айтжанова, Айыртау 
ауданының Құрметті азаматы Елемес Сәулеұлы 
Қалиев, Ақан сері атындағы облыстық 
филармониясының әншісі, Ақа сері әндерінің 
орындаушысы Біржан Сәрсембайұлы 
Есжанов, «НұрСам» жауапкершілігі шектеулі 
серіктестігінің директоры Нұрлан Қоспанұлы 
Рақымжанов, қосымша білім беру орталығының 
маманы, Ақн сері әндерінің орныдаушысы 
Марат Оразғалиұлы Кенжеболатов, Антоновка 

ауылдық округінің әкімі Жомарт Жетпісбайұлы 
Оразалиндер марапатталды.     

Шара қонағы Сенат депутаты Әсем Рахметова 
сахнаға шығып, жерлестеріне жүрекжарды 
лебізін білдірді.  

Аудан әкімі Ерболат Бекшенов те 
жерлестерін айтулы күнмен құттықтап, 

Ақан сері Қорамсаұлының ұлт руханиятында 
алар орнына тоқталып, ақын шығармашылығын 
зерттеп, әндерін орындап жүрген азаматтарға 
алғысын білдірді. Өз сөзінде аудан әкімі 
Айыртау ауданының тумасы медицина 
ғылымдарының докторы, белгілі дәрігер Абай 
Байгенжиннің облыстың құрметті азаматы 
атағын иеленгенін сүйіншілеп, тойға келген 
құрметті қонаққа ілтипат көрсетті. Туған жердің 
төрінде мерейі өскен Абай Қабатайұлы да 
өз ризашылығын білдіріп, құттықтау сөзін 
жеткізді.Күні бойы 16 спортшы әртүрлі әдістері 
мен айлаларын қолданып, қарсыласын 
жеңіуге тырысып бақты. Нәтижесінде 60 келі 
салмақ дәрежесінде Саумалкөлден келген 
Нұрбек Уатхан 3 орын, Бірлестік ауылынан 
Асхат Қайркен 2 орын, петропавлдық Намик 
Набиев 1 орынға ие болды. 65 кг салмақ 
дәрежесінде Тимирязев ауданынан Руслан 
Ильбисинов 3 орын, Шал ақын ауданынан 
Сұлтан Бірімжанов 2 орын, Жамбыл ауданының 
спортшысы Мұхамед Қалелов 1 орынды 
иеленді. 74 кг салмақ дәрежесі бойынша Ақан 
сері ауылынан Нұржан Гилмиденов 1 орын, 
Қарақамыс ауылының Темірке Бекзат 2 орын, 
Абдрасулов Мерей 1 орынға ие болды. 80 
келі салмақ дәрежесінде Қарақамыс аулының 
спортшысы Алмат Төлеухан 3 орын, Ақан сері 
ауылынан Еламан Қайыргелдинов 2 орын, 
Петропавл қаласынан Батырхан Қайырбек 1 
орынды иеленді. Түйе палуан 3 орынды Шал 
ақын ауданынан Мейірбек Рахимов, Уәлихан 
ауданынан Алтынбек Аусагитов 2 орын, Ақан 
сері ауылынан Әсет Жүнісов 1 орынды иеленді.

Жүйрік аттың тағдыры - қаһарман батырдың 
тағдыры - халықтың тағдыры. Жүйрік ат - 
қазақ халқының жаны! Өмірімізге техника 
араласқанға дейін сәйгүлігін сайлап, тарланды 
таңдап мініп, үзеңгіге табан тіреген қазақ елінің 
айбары астам, мерейі үстем болып келген.

Қазақта «Жүйрікте де жүйрік бар, қазанаты 
бір бөлек» деген мақал бар. Мұндағы 
«жүйріктің қазанаты» деп отырғандары 
жоғарыда аты аталған батырлардың мінген 
тұлпарлары. Жүріске шыдамды, күшті, етжеңді. 
Жазба деректерде жылқының бұл тұқымын 
арғымақ пен жабыны будандастыру арқылы 
алған деседі. Дене бітімі жабыдан да ірі, 
күпшек санды, құйма тұяқ, кең танаулы болып 
келеді. Қазанаттың тұлпарын алу үшін атасы 
арғымақ, анасы жабы болғаны дұрыс. Себебі, 
жылдамдық пен асылдық атадан, ал күш пен 
қайрат анадан дарыған.

Дана халқымыз бәйгеге қосатын жүйрік 

жылқыларды тұлпар, арғымақ, сәйгүлік деп 
ерекше қастерлейді. Соған сәйкес оларды 
өзгеше күтімге алады. Өйткені, дәстүрлі қазақ 
қоғамында сәйгүліктер тек қана иесінің емес, 
бүкіл әулетінің, руының, елінің мәртебесін 
асқақтататын түлік төресі. Қазақта атақты 
тұлпарлар, сәйгүліктер аз болған жоқ. Солардың 
бірегейі, қазақтың атақты серісі, жерлес Ақан 
сері бабамыздың «Құлагері» еді. Бәйге десе 
делебесі қозатын жанкүйерлердің осы ойын 
ұққандай ат шаптыратын шабандоздар да оны 
қыздыра білді. Олар бап пен бақтың үйлесімін 
паш еткен жүзден жүйрік, мыңнан тұлпар 
шығатынын осы жолы тағы да бір дәлелдеді. 
«Топ бәйге» бәйгесінде 10 шақырымды артқа 
тастап, алғашқы болып алматылық Ділнұр 
Нұрмұқанов ерттеген «Тұмар» атты жылқы 
жетіп, 1 000 000 ақшалай сыйлыққа ие болды. 
Мәре сызығына екінші болып алматылық 
Арнұр Саматұлы ерттеген «Роза» есімді жылқы 
жетті. Арнұрға 700 000 теңге сыйлық пен 
кубок табысталды. Үшінші болып «Батальон» 
есімді жылқы келсе, Әрсен Қайыргелді есімді 
шабандоз ерттеп, 500 000 теңге ақшалай 
сыйлыққа ие болды. 

«Жегілікті тұқым арасындағы бәйге» 
бәйгесінде «Сұңқар» атты жылқыны ерттеген 
Ақмола облысынан келген Айбол Бекдановқа 
500 000 теңге табысталса, екінші болып 
көкшетаулық Әбілмансұр ерттеген «Буян» атты 
жылқы сүрінбей жетіп, 300 000 теңге иеленді. 
Үшінші келген «Спартак» жылқысы Нұғман 
Санжарға 200 000 теңге табысталды. 

Қара халықтың күткені «Аламан» 
бәйгесі болды. Бұл бәйгеде де соңғы 

айналымға дейін кімнің жеке дара келетінін 
айту мүмкін болмады. Аламан бәйгесінің 
қорытындысы бойынша алғашқы айналымнан 
соңына дейін алғашқылардың бірі болған 
17 нөмірде шапқан алматылық Айсұлтан 
Сағымбек «Секрет» атты тұлпарымен мәре 
сызығын бірінші болып кесіп өтті. Екінші 
болып астаналық Нағашыбай Мираз келсе, 
үшінші болып Ақмола облысының Тілекберген 
Бижұма атты шабандозы «Альжазир» есімді 
тұлпарымен иеленді. Бірінші орынға Chevrolet 
Cobalt автокөлігі табысталса, екінші орынға 
1 000 000 теңге, үшінші орынға 500 000 теңге 
табысталды.

Ақан сері дегенде Сырымбет, Құлагер 
елестейді, дарқан дарынды ақын, композитор, 
үздік әнші, асқақ азамат, ел мұңына оранған 
талай хикаялар елестейді. Өзгеге ұқсамас өмірі 
де, өнері де қазақ халқының мақтанышына 
айналды. Адам баласында сирек кездесетін 
сан қырлы дүлдүл бекзаттылықтың не екенін 
танытып кетті. Кейінгі жас ұрпақтарға 
дананың дарабоз қасиеттерін аша түсу 
біздің парыз бен міндетіміз деп санаймын.

Әйгерім ЖАҢБЫРБАЙҚЫЗЫ, 
журналист.

ДЕНСАУЛЫҚ  БЕТІ

Ауруханаішілік инфекциялар- емдеу мекемесі 
жағдайында жұқтырған әртүрлі жұқпалы аурулар. Таралу 
дәрежесіне байланысты ауруханаішілік инфекциялардың 
жалпыланған (бактеремия, септицемия, септикопиемия, 
бактериялық шок) және локализацияланған түрлері (тері мен 
тері астындағы тіндердің, тыныс алу, жүрек-қан тамырлары, 
урогенитальды жүйенің, сүйектер мен буындардың, ОЖЖ 
және т.б.) ажыратылады. Ауруханаішілік инфекциялардың 
қоздырғыштарын анықтау зертханалық диагностика 
әдістерінің (микроскопиялық, микробиологиялық, 
серологиялық, молекулалық-биологиялық) көмегімен 
жүргізіледі. Ауруханаішілік инфекцияларды емдеуде 
антибиотиктер, антисептиктер, иммуностимуляторлар, 
физиотерапия, экстракорпоральды гемокоррекция және т. 
б. қолданылады.

Ауруханаішілік (госпитальдық, нозокомиалдық) 
инфекциялар -емдеу-профилактикалық мекемеде болуына 
байланысты пациентте немесе медицина қызметкерінде 
туындаған әртүрлі этиологиялы инфекциялық аурулар. 
Егер науқас ауруханаға түскеннен кейін 48 сағаттан 
ерте дамымаған болса, инфекция ауруханаішілік болып 
саналады. Әртүрлі бейіндегі медициналық мекемелерде 
ауруханаішілік инфекциялардың (АІИ) таралуы 5-12% 
құрайды. Ауруханаішілік инфекциялардың ең үлкен үлес 
салмағы акушерлік және хирургиялық стационарларға 
(реанимация, іш хирургиясы, травматология, күйік жарақаты, 
урология, гинекология, отоларингология, стоматология, 
онкология және т.б. бөлімшелері) тиесілі. Ауруханаішілік 
инфекциялар үлкен медициналық-әлеуметтік мәселе 
болып табылады, өйткені олар негізгі аурудың ағымын 
ауырлатады, емдеу ұзақтығын 1,5 есе, ал өлім санын 5 есе 
арттырады.

Ауруханаішілік инфекциялардың этиологиясы және 
эпидемиологиясы

Ауруханаішілік инфекциялардың негізгі қоздырғыштары 
(жалпы санының 85%) патогендік микроорганизмдер: 
грам-оң кокктар (эпидермальды және алтын стафилококк, 
бета-гемолитикалық стрептококк, пневмококк, энтерококк) 
және грам-теріс таяқша тәрізді бактериялар (клебсиелла, 
эшерихия, энтеробактерия, протеус, псевдомонас және 
т.б.). Сонымен қатар, ауруханаішілік инфекциялардың 
этиологиясында қарапайым герпес, аденовирустық 
инфекция, тұмау, паратұмау, цитомегалия, вирустық 
гепатит, респираторлық синцитиальды инфекция, сондай-
ақ риновирустар, ротавирустар, энтеровирустар және т. б. 
вирустық қоздырғыштардың ерекше рөлі бар. Сондай-ақ, 
ауруханаішілік инфекциялар оппортунистік және патогендік 
саңырауқұлақтардан (ашытқы тәрізді, көгерген, сәулелі) 
туындауы мүмкін. Микроорганизмдердің ауруханаішілік 
штамдарының ерекшелігі- олардың жоғары өзгергіштігі, 
дәріге төзімділігі және қоршаған орта факторларының 
(ультракүлгін, дезинфекциялық және т.б.) әсеріне төзімділігі.

   Ауруханаішілік инфекциялардың көзі көп жағдайда 
бактерия тасымалдаушы немесе патологияның өшірілген 
және манифестті түрлерімен ауыратын науқастар немесе 
медициналық қызметкерлер болып табылады. Зерттеулер 
көрсеткендей, АІИ-ның таралуындағы үшінші тұлғалардың 
(атап айтқанда, стационарларға келушілердің) рөлі аз. 
Ауруханалық инфекцияның әртүрлі формаларының берілуі 
ауа-тамшы, байланыс, векторлық механизмнің көмегімен 
жүзеге асырылады. Сонымен қатар, әртүрлі инвазивті 
медициналық манипуляциялар: қан алу, инъекциялар, 
вакцинация, аспаптық манипуляциялар кезінде 
ауруханаішілік инфекцияны берудің парентеральды жолы 
мүмкін.

Сонымен қатар, әртүрлі инвазивті медициналық 
манипуляциялар: қан алу, инъекциялар, вакцинация, 
аспаптық манипуляциялар, операциялар, ӨЖЖ, гемодиализ 
және т.б. кезінде ауруханаішілік инфекцияның берілуінің 
парентеральды жолы мүмкін. Науқастар емдік душ пен 
құйынды ванналарды қабылдаған кезде легионеллездің 
ауруханаішілік өршуінің белгілі жағдайлары бар.
Ауруханаішілік инфекцияның таралуына қатысатын 
факторлар контаминацияланған күтім заттары мен 
жағдайлары, медициналық құралдар мен аппаратура, 
инфузиялық терапияға арналған ерітінділер, арнайы 
киімдер мен медперсоналдың қолдары, қайта пайдалануға 
болатын медициналық мақсаттағы бұйымдар (зондтар, 
катетерлер, эндоскоптар), ауыз су, төсек-орын жабдықтары, 
тігіс және таңу материалы және т.б. болуы мүмкін. 

Ауруханаішілік инфекцияның белгілі бір түрлерінің 
маңыздылығы көбінесе емдеу мекемесінің саласына 
байланысты. Сонымен, күйік бөлімшелерінде негізінен 
күтім заттары мен қызметкерлердің қолдары арқылы 
берілетін көк іріндік инфекция басым, ал ауруханаішілік 
инфекцияның негізгі көзі пациенттердің өздері болып 
табылады. Босану мекемелерінде негізгі мәселе -алтын 
стафилококкты тасымалдаушы медицина қызметкерлері 
тарататын стафилококк инфекциясы. Урологиялық 
бөлімшелерде грам-теріс флора тудыратын инфекция 
басым: ішек, көк ірінді  және т.б. педиатриялық 
ауруханаларда балалар инфекцияларының – желшешек, 
паротит, қызамық, қызылшаның таралуы ерекше маңызды. 
Ауруханаішілік инфекцияның пайда болуы мен таралуына 
ЕАМ санитариялық-эпидемиологиялық режимінің 
бұзылуы (жеке гигиенаны, асептика мен антисептиканы 
сақтамау, дезинфекциялау және зарарсыздандыру режимі, 
адамдарды уақтылы анықтау және оқшауламау және т.б.) 
ықпал етеді.

Ауруханаішілік инфекцияның дамуына барынша бейім 
қауіп тобына жаңа туған нәрестелер (әсіресе шала туылған 
нәрестелер) және жас балалар; егде жастағы және әлсіреген 
пациенттер; созылмалы аурулармен (қант диабеті, қан 
аурулары, бүйрек жеткіліксіздігі), иммун тапшылығымен, 
онкопатологиямен ауыратын адамдар жатады. Адамның 
ауруханаішілік инфекцияларға бейімділігі оның ашық 
жаралары, қуыс дренаждары, тамырішілік және зәр шығару 
катетерлері, трахеостома және басқа инвазивті құрылғылар 
болған кезде артады. Ауруханаішілік инфекцияның пайда 

болу жиілігі мен ауырлығына пациенттің ауруханада ұзақ 
болуы, ұзақ антибиотикалық терапия, иммуносупрессивті 
терапия әсер етеді. Ауруханаішілік инфекциялардың 
жіктелуі

Курс ұзақтығы бойынша ауруханаішілік инфекциялар 
жедел, субакуталық және созылмалы болып бөлінеді; 
клиникалық көріністердің ауырлығы бойынша – жеңіл, 
орташа және ауыр түрлерге. Инфекциялық процестің таралу 
дәрежесіне байланысты ауруханаішілік инфекцияның 
жалпыланған және локализацияланған түрлері 
ажыратылады. Жалпыланған инфекциялар бактериемия, 
септицемия, бактериялық шок болып табылады. Өз 
кезегінде, локализацияланған формалар арасында:

• тері, шырышты және тері астындағы тіндердің 
инфекциясы, соның ішінде отадан кейінгі, күйік, жарақаттық 
жаралар. Атап айтқанда, олардың қатарына омфалит, 
абсцесс және флегмондар, пиодерма, қызылша, мастит, 
парапроктит, терінің инфекциясы және т. б.

• ауыз қуысының инфекциясы (стоматит) және лор 
мүшелері (тамақ ауруы, фарингит, ларингит, эпиглоттит, 
ринит, синусит, отит, мастоидит) 

• бронх-өкпе жүйесінің инфекциясы (бронхит, 
пневмония, плеврит, өкпе абсцессі, өкпе гангренасы, плевра 
эмпиемасы, медиастинит)

• ас қорыту жүйесінің инфекциясы (гастрит, энтерит, 
колит, вирустық гепатит)

• көз инфекциясы (блефарит, конъюнктивит, кератит) 
• урогенитальды трактінің инфекциясы (бактериурия, 

уретрит, цистит, пиелонефрит, эндометрит, аднексит)
• сүйек-буын жүйесінің инфекциясы (бурсит, артрит, 

остеомиелит) 
• жүрек пен қан тамырларының инфекциясы 

(перикардит, миокардит, эндокардит, тромбофлебит).
• ОЖЖ инфекциясы (мидың абсцессі, менингит, миелит 

және т.б.).
Ауруханаішілік инфекциялар құрылымында 

іріңді -септикалық аурулардың үлесіне 75-80%, ішек 
инфекцияларына - 8-12%, гемоконтактілі инфекцияларға 
- 6-7% келеді. Басқа жұқпалы аурулар (ротавирустық 
инфекциялар, дифтерия, туберкулез, микоз және т.б.) 
шамамен 5-6% құрайды.

Ауруханаішілік инфекциялардың диагностикасы
Ауруханаішілік инфекцияның дамуы туралы ойлауға 

мүмкіндік беретін критерийлер: ауруханаға түскеннен кейін 
48 сағаттан ерте емес аурудың клиникалық белгілерінің 
пайда болуы; инвазивті араласуды жүргізумен байланыс; 
инфекция көзі мен берілу факторын анықтау. Инфекциялық 
процестің сипаты туралы түпкілікті шешім зертханалық 
диагностикалық әдістерді қолдана отырып, қоздырғыштың 
штаммын анықтағаннан кейін алынады. Бактериемияны 
болдырмау немесе растау үшін стерильділікке қанды 
бактериологиялық себу жүргізіледі, жақсырақ кемінде 
2-3 рет. Ауруханаішілік инфекцияның локализацияланған 
түрлерінде қоздырғыштың микробиологиялық бөлінуі 
басқа биологиялық орталардан жүргізілуі мүмкін, осыған 
байланысты зәр, нәжіс, қақырық, бөлінетін жаралар, 
жұтқыншақ материалы, конъюнктивадан жағынды, жыныс 
жолдарынан микрофлораға себу жүзеге асырылады. 
Ауруханаішілік инфекциялардың қоздырғыштарын 
анықтаудың культуралық әдісіне қосымша микроскопия, 
серологиялық реакциялар (РСК, РА, ИФА, РИА), 
вирусологиялық, молекулалық-биологиялық (ПТР) әдістер 
қолданылады. Ауруханаішілік инфекцияларды емдеу

Ауруханаішілік инфекцияны емдеудің күрделілігі 
оның әлсіреген денеде, негізгі патология аясында 
дамуымен, сондай-ақ госпиталь штамдарының дәстүрлі 
фармакотерапияға төзімділігімен байланысты. Диагноз 
қойылған инфекциялық процестері бар науқастар 
оқшаулануға жатады; бөлімшеде Мұқият ағымдағы 
және қорытынды дезинфекция жүргізіледі. Микробқа 
қарсы препаратты таңдау антибиотикограмманың 
ерекшеліктеріне негізделген: грам–оң флорадан 
туындаған ауруханаішілік инфекцияда ванкомицин ең 
тиімді; грам-теріс микроорганизмдер- карбапенемдер, 
IV буын цефалоспориндер, аминогликозидтер. 
Арнайы бактериофагтарды, иммуностимуляторларды, 
интерферонды, лейкоциттер массасын, витаминдік 
терапияны қосымша қолдануға болады.Қажет болған 
жағдайда қанның тері арқылы сәулеленуі (ВЛОК, УФОК), 
экстракорпоральды гемокоррекция (гемосорбция, 
лимфосорбция) жүргізіледі. Симптоматикалық терапия 
маманның қатысуымен ауруханаішілік инфекцияның 
клиникалық түрін ескере отырып жүзеге асырылады. 
Ауруханаішілік инфекциялардың алдын алу

Ауруханаішілік инфекциялардың алдын алудың негізгі 
шаралары санитариялық- гигиеналық және эпидемияға 
қарсы талаптарды сақтауға дейін азаяды. Ең алдымен, 
бұл үй- жайлар мен күтім заттарын дезинфекциялау 
режиміне, заманауи жоғары тиімді антисептиктерді 
қолдануға, құралдарды сапалы зарарсыздандыру және 
зарарсыздандыруға, асептика мен антисептика ережелерін 
қатаң сақтауға қатысты. Медициналық персонал инвазивті 
процедураларды жүргізу кезінде жеке қорғаныс шараларын 
сақтауы керек: резеңке қолғаппен, қорғаныш көзілдірікпен 
және маскамен жұмыс істеу; медициналық құралдарды 
абайлап ұстау. Ауруханаішілік инфекциялардың алдын 
алуда медицина қызметкерлерін В гепатитіне, қызамыққа, 
тұмауға, дифтерияға, сіреспеге және басқа инфекцияларға 
қарсы вакцинациялау үлкен маңызға ие. ЕАМ барлық 
қызметкерлері патогендердің тасымалдануын анықтауға 
бағытталған тұрақты жоспарлы диспансерлік тексеруден 
өтеді. Ауруханаішілік инфекциялар таралуының алдын алу- 
науқастардың ауруханада жату мерзімін қысқартуға, ұтымды 
антибиотикалық терапияға, инвазивті диагностикалық және 
емдеу әдістерінің негізділігіне, ЕАМ әпидемиологиялық 
бақылауға мүмкіндік береді.

Тайынша аудандық санэпид. бақылау басқармасы.

АУРУХАНАІШІЛІК  ИНФЕКЦИЯЛАР
Безгек әлемдегі ең көп таралған аурулардың бірі болып 

қала береді. Жыл сайын Африка, Азия, Латын Америкасы 
елдерінде және Еуропаның кейбір мемлекеттерінде 500 
миллионнан астам адам ауырады, олардың миллионнан 
астамы қайтыс болады.

Безгек- бұл қан паразиттері (безгек плазмодиясы) 
тудыратын паразиттік ауру.Безгек қоздырғыштарының таралуы 
ауру адамнан сау адамға жұқтырған масалардың шағуы арқылы 
жүзеге асырылады. Сондай-ақ, паразит тасымалдаушылардан 
алынған қан құю және жатырішілік инфекция арқылы 
инфекция болуы мүмкін. Безгек масаларының шағуы кезінде 
адам ағзасына енген паразиттер қанда айналады, содан кейін 
бауырға енгізіледі және жасушаларында дамиды.Безгектің 
4 түрі бар: тропикалық, үш күндік, төрт күндік және сопақша 
безгек.Инкубациялық немесе жасырын кезең (инфекциядан 
клиникалық белгілер пайда болғанға дейінгі кезең) 7 күннен 
бірнеше айға, тіпті жылдарға дейін барады. Мұндай амплитуда 
безгек түріне байланысты, тропикалық безгекпен инкубациялық 
кезең қысқа болады.

Безгектің клиникалық белгілері айтарлықтай әртүрлілікпен 
ерекшеленеді. Аурудың ең тән белгілері- қысқа мерзімді 
қалтырау, дене қызуының жоғарылауы, бас ауруы және 
бұлшықет ауруы, бас айналу, жүрек айну, құсу, жүрек соғу 
жиілігінің жоғарылауы, зәр шығарудың кешігуі бар фебрильді 
шабуылдар - мұндай жағдай 6-8 сағатқа созылады және дене 
температурасының күрт төмендеуімен аяқталады (35-35,60 
С дейін) және қатты терлеу; бұл белгілер 1-2 күннен кейін 
қайталанады, бірақ олар дене температурасының өзгеруінсіз 
жалғасуы мүмкін. Емдеу уақтылы басталмаса, науқас бауыр 
мен көкбауырды үлкейтеді. Тропикалық безгек асқынулардың 
(анемия, сарғаю, құрысулар, неврологиялық бұзылулар, өкпе 
ісінуі, бүйрек жеткіліксіздігі, кома) және онымен байланысты 
жағымсыз нәтижелердің жоғары ықтималдығына байланысты 
ең қауіпті болып табылады.

2012 жылғы 20 наурызда Дүниежүзілік Денсаулық сақтау 
ұйымы Қазақстан Республикасына "Қазақстанның безгектен 
азат ел ретіндегі мәртебесін тану" сертификатын берді.

Алайда, елде басқа елдерден безгек әкелудің оқшауланған 
жағдайлары тіркеледі, сондықтан 2022 жылдың 1 тоқсанында 
Африканың Мозамбиктен 1 жағдай тіркелді. Жергілікті 
таралуы бар безгек жағдайлары тіркелген жоқ. Безгекті әкелуді 
қазақстандық азаматтар да, оның ішінде туристік сапарлар мен 
қызметтік іссапарлардан кейін де, эндемиялық елдердің шетел 
азаматтары да жүзеге асырады. Алдын алу мақсатында ыстық 
елдерге кетерден бір апта бұрын денені қорғауды қамтамасыз 
ететін безгекке қарсы препаратты үнемі қабылдауды бастау 
керек. Препаратты қабылдау ыстық елдерде болған барлық 
кезеңді және отанына оралғаннан кейін бір айды жалғастыру 
қажет. Дәрі-дәрмекті еліне байланысты таңдау керек және 
оның мөлшерін дәрігер анықтайды.Сондай-ақ масалардың 
шағуына қарсы құралдарды қолдану ұсынылады: дененің ашық 
бөліктерін репелленттермен майлау, терезелер мен есіктерді 
жабу, бөлмені аэрозольді инсектицидтермен өндеу.

Жеке гигиенаның ұсынымдары мен ережелерін сақтау, 
сондай-ақ уақтылы медициналық көмекке жүгіну денсаулықты 
сақтауға мүмкіндік береді.

БИБІГҮЛ БАҒЫТЖАНҚЫЗЫ ТУЛЕУОВА,
Тайынша аудандық санитариялық-эпидемиологиялық 

бақылау басқармасының басшысы.

БЕЗГЕКТІҢ 
АЛДЫН  АЛУ

Медициналық қызметтерді тұтынушының мәртебесін 
тексеру қызметі (сақтандырылған/ сақтандырылмаған) енді 
Қазақстан Халық банкі, ЦентрКредит Банкі және Kaspi Bank 
мобильді қосымшаларына енгізілді.

Әлеуметтік медициналық сақтандыру қоры МӘМС 
жүйесіндегі мәртебені тексерудің және соңғы 12 айдағы 
төлемдерді көрсетудің қолжетімді тәсілдерін кеңейту бойынша 
жұмыстар жүргізуде. Енді бұны кейбір екінші деңгейлі банктердің 
(ЕДБ) мобильді қосымшаларында жасауға болады.

Алдағы 12 айға жасалған төлемдер мен мәртебені Халық 
банкінің қосымшасы арқылы тексеруге болады. Ол үшін 
Halyk мобильді қосымшасын орнатып, авторизациядан өтіп, 
«Мемлекеттік қызметтер» бөлімін таңдап, ізінше «МӘМС» 
бөлімшесінде ЖСН жазу керек. Halyk арқылы медициналық 
ұйымға тіркелгені туралы ақпарат қолжетімді. «Мемлекеттік 
қызметтерге» кіріп, «Анықтамалар» батырмасын басқан кезде 
тұрғылықты мекенжайы, емхананың атауы, тіркелген күні 
көрініп тұрады.

Алдағы 12 айға жасалған төлемдер мен мәртебені 
ЦентрКредит Банкінің қосымшасы арқылы да білуге болады. BCC.
KZ мобильді қосымшасын орнатқаннан кейін, авторизациядан 
өтіп, «Мемлекеттік қызметтер» бөлімін таңдап, ізінше «МӘМС 
туралы ақпарат» бөлімшесінде ЖСН жазу қажет. 

Сондай-ақ Kaspi.kz мобильді қосымшасын орнатып, Kaspi 
Bank қосымшасында сақтандырылған мәртебесін тексеруге 
болады. Авторизациядан өткеннен кейін «Мемлекеттік 
қызметтер» бөліміне кіріп, ары қарай «МӘМС мәртебесін» 
таңдау керек.

Соңғы 12 ай ішінде төленбеген кезеңдер болса, оларды банк 
қосымшаларында төлеуге болады. Төлемдер тексерілгеннен 
кейін «САҚТАНДЫРЫЛҒАН» мәртебесі беріледі. 

Естеріңізге сала кетейік, азаматтар мәртебесін келесі 
қосымшалар арқылы тексере алады:

• Qoldau 24/7   мобильді қосымшасы 
• fms.kz  ресми сайты
• Telegram-дағы @SaqtandyrýBot  
• 1414 байланыс орталығы 
• Damumed мобильді қосымшасы.
Сондай-ақ, Электронды үкіметтің egov.kz сайтындағы 

«Денсаулық сақтау» бөлімінде «Міндетті әлеуметтік 
медициналық сақтандыру жүйесіне медициналық көрсетілетін 
қызметті тұтынушы ретінде қатысу туралы және аударымдардың 
және (немесе) жарналардың аударылған сомалары туралы 
ақпарат ұсыну» мемлекеттік қызметі арқылы медициналық 
сақтандыру жүйесіндегі өз мәртебеңізді тексеруге және 
жүргізілген төлемдер туралы ақпарат алуға болады.  

«Әлеуметтік медициналық сақтандыру қоры» 
КЕАҚ СҚО бойынша филиалының баспасөз қызметі

ТӨЛЕМДЕРДІ  ТЕКСЕРУГЕ 
БОЛАДЫ

САЙЛАУ – 2023 материалдары жергілікті бюджет есебінен төленді.

ШПАКОВСКИЙ ВАЛЕРИЙ АНАТОЛЬЕВИЧ
Тайынша қаласы әкіміне кандидат
Шпаковский Валерий Анатольевич 1972 жылы 14 сәуірде Көкшетау облысы Чкалов 

ауданы Новогречановка ауылында дүниеге келді. 1995 жылы Ш.Уәлиханов атындағы 
Көкшетау педагогикалық институтын физика және математика пәнінің мұғалімі 
мамандығы бойынша, 2016 жылы А.Мырзахметов атындағы Көкшетау университетін 
экономика және бизнес бакалавры, жергілікті мемлекеттік басқару мамандығы 
бойынша бітірген. 1995-2003 ж.ж. математика пәнінің мұғалімі, Новогречановка ОМ 
директоры болып жұмыс істеді. Әртүрлі жылдары Яснополян ауылдық округінің әкімі, 
Тайынша қаласының №1 ОМ директоры, Новогречанов ОМ директоры болды. 2019 
жылдан бастап қазіргі уақытқа дейін Тайынша қаласының әкімі.

САЙЛАУ АЛДЫНДАҒЫ БАҒДАРЛАМА
Тайынша қаласы әкіміне өз кандидатурамды ұсына отырып, мен қалада бар 

әлеуметтік мәселелерді шешу және қолайлы қалалық ортаны жақсарту үшін бар күш-
жігерімді салуға ниеттімін.

Мен әкім болып қызмет еткен кезеңде біраз жұмыстың басы қайырылды. Атап 

айтқанда, К.Маркс, Колхозная және Западная көшелерін қайта жаңарту бойынша жұмыстар жүргізілді, көшелерді 
жарықтандыру жүргізілді, автобус аялдамалары орнатылды, күрделі, орташа жөндеу жүргізілді, жалпы ұзындығы 
30 км-ден асатын жолға қиыршық тас төсеу, екі шағын футбол алаңы, хоккей корты, көше тренажерлары, балалар 
ойын алаңдары, көше бейнебақылау камералары орнатылды, субұрқағы бар орталық алаң жөнделді. Сонымен 
бірге 50 пәтерлі және 25 пәтерлі тұрғын үйлердің құрылысы басталды, №1 қалалық орта мектеп пен жабық хоккей 
кортының құрылысы қарқынды жүріп жатыр, дене шынықтыру  және сауықтыру кешені пайдалануға берілді. 

Алайда шешілмеген мәселелер де баршылық. Олардың қатарында жолдарды жөндеу, абаттандыру, 
инженерлік желілердің тозуы бар.

Мені Тайынша қаласының әкімі етіп таңдасаңыздар, алдағы төрт жылда көшелерді жөндеуге және жаяу 
жүргіншілерге арналған арнайы тротуарларды жайластыру жұмыстарын қолға алып, көше жарықтандыру желісін 
дамытуға ықпал етемін, сонымен бірге тұрғын үйлерге қосыла отырып, жылу желілерін қайта құру мен кеңейтуге 
қол жеткізу әрі орталық стадионды реконструкциялауға және жүзу бассейнін салуға жәрдемдесемін. 

Бюджеттің шектеулі екенін ескере отырып, қосымша қаржыландыру көздерін іздейтін боламын. Алдағы 
уақытта спорттық тренажерлерді орнату, жаппай демалыс орындарын жайластыру, қалада сұранысқа ие 
қызмет түрлерін көрсететін және жұмыс орындарының құрылуына ықпал ететін жеке кәсіпкерлерді қолдауды 
қамтамасыз ету, сонымен қатар Тайынша қаласын абаттандыру және санитарлық тазарту жұмыстарын 
жандандыру қажет деп санаймын. 

ЕСЕНБАЕВ АСҚАР СЕРІКҰЛЫ
Донецк ауылдық округі әкіміне кандидат

Есенбаев Асқар Серікұлы 1983 жылы 29 наурызда Көкшетау облысы Красноармейск ауданының 
Красноармейск қаласында дүниеге келген. Білімі жоғары. 2010 жылы Абай Мырзахметов атындағы 
Көкшетау университетін бітірген. "Мемлекеттік және жергілікті басқару" мамандығы бойынша 
біліктілігі бар. Еңбек жолын Тайынша қаласындағы "Союз мельзавод" ЖШС бастап, "Дрягин" ЖК-
де, ал 2011 жылға дейін "Тұлпар-Тайынша" ЖШС-де істеді. Мемлекеттік қызметтегі еңбек жолын 
Тайынша ауданы, Теңдік ауылдық округі әкімі аппаратында, сонымен бірге 2014-2018 жылдары "СҚО 
Тайынша ауданының ауыл шаруашылығы және ветеринария бөлімі" ММ мал шаруашылығы және 
ауыл шаруашылығы өнімдерін өңдеу секторының меңгерушісі болды. Жалпы ауыл шаруашылығы, 
мал шаруашылығы, тұқым шаруашылығы салаларында еңбегі мол маман. Қазіргі уақытта "СҚО 
Тайынша ауданы әкімдігінің ауыл шаруашылығы бөлімі" КММ бөлім басшысының орынбасары.

САЙЛАУ АЛДЫНДАҒЫ БАҒДАРЛАМА
Әкім болып сайланған жағдайда елді-мекендерді абаттандыру, оларды жарықтандыру, 

жолдарды жөндеу, тұрғындарды таза ауыз сумен қамтамасыз ету үшін түрлі көздерден қаржы тартуға 
жәрдемдесетін боламын. Бүгінгі таңда мемлекет тарапынан ауылдық елді-мекендерде өмр сүретін 

халықтың әл-ауқатын арттыруға баса назар аударылып отырғанын атап өткен жөн. Ауылдық аумақтарды дамыту бағдарламасы 
жүзеге асырылуда, білім беру, денсаулық сақтау, мәдениет және спорт, телефондандыру, сумен жабдықтау, жол құрылысында 
көптеген әлеуметтік мәселелер шешілуде. Осы ретте ауылдың өмірі мемлекеттің қолдауына мұқтаж екенін айта кеткен орынды. 

Мен аға буын өкілдерімен әрқашан ерекше қарым-қатынаста болдым. Мен қайырымдылық пен жанашырлық, қарт 
азаматтарға көңіл бөлу әр адамға тән қасиет болуы керек екеніне сенімдімін. Өз кезегінде бұл дағдыларды түрлі қайырымдылық 
акцияларына және басқа да іс-шараларға белсенді қатыса отырып, нақты әрекеттеріміз арқылы балаларымызға үйрету 
әрқайсымыздың өз қолымызда деп санаймын. 

Донецк ауылдық округінің әкімі лауазымына сайлаған жағдайда, мен ауыл тұрғындарының өмірі мен әл-ауқатын жақсартуға 
бағытталған мемлекеттік бағдарламаларды іске асыру барысында бар күш-жігерімді, білімім мен тәжірибемді жұмсаймын, өз 
қызметімді ауылдықтардың өмірі мен денсаулығын қорғаудың басым мәселелерін шешуге бағыттауға тырысамын.

ЖОЛТЕЦКИЙ АЛЕКСАНДР АНАТОЛЬЕВИЧ
Тайынша қаласы әкіміне кандидат

Александр Жолтецкий 1968 жылы 20 мамырда Көкшетау облысы Чкалов ауданы Чкалово 
ауылында дүниеге келген. Жоғары білімі бар. 2007 жылы Қарағанды мемлекеттік академиясын 
бітіріп, "Құқықтану" біліктілігін алды. Еңбек жолын 1986 жылы 1-ші разъезде қарапайым 
жұмысшы болып бастады. Кейін Челябі облысының Копейск қаласында Кеңес Армиясы қатарына 
шақыртылды. 1988-1990 жылдары Алматы арнайы милиция мектебінде оқып, 2013 жылға дейін 
ҚР Ішкі істер органдарында қызмет атқарды. 

САЙЛАУ АЛДЫНДАҒЫ БАҒДАРЛАМА
Тайынша қаласының әкімі лауазымына өз кандидатурамды ұсына отырып, жерлестерімді 

толғандыратын барлық маңызды мәселені шешуге белсенді ықпал ету мақсатын қойып отырмын. 
Бүгінгі таңда біздің қаламызда халықты жұмыспен қамту, жолдарды жөндеу, сумен қамтамасыз 

ету, салауатты өмір салтын қалыптастыру бойынша бірқатар проблема сақталып отыр.
Мені осы лауазымға сайлаған жағдайда, асқан жауапкершілік сезімімен тұрғындардың өмірі 

мен әл-ауқатын жақсартуға бағытталған мемлекеттік бағдарламаларды іске асыруда бар күш-
жігерімді, білімім мен тәжірибемді жұмсайтын боламын. Өз қызметімде салауатты өмір салтын 

қалыптастырып, халықтың денсаулығын қорғау сынды мәселелерді шешуге бағыттауға тырысамын.
Аудан орталығының әл-ауқаты мен өркендеуіне мүдделі жергілікті тұрғын ретінде медициналық қызмет пен білім беру 

сапасын арттыру, аумақтың инвестициялық әлеуетін жақсарту, жаңа жұмыс орындарын құруды жалғастыру қажет деп санаймын.
Халық мүддесіне қызмет ету, ел Президенті қойған міндеттерді орындау мен үшін үлкен мәртебе. Халқым маған сенім 

білдірсе, оны ақтау үшін бар білімім мен тәжірибемді қолданамын.

ЖҰҚАШЕВ ЖАСЛАН РАШИТҰЛЫ
Краснополян ауылдық округі әкіміне кандидат

Жасұлан Жұқашев 1996 жылы Көкшетау облысы Чкалов ауданы Тихоокеан ауылында 
дүниеге келген. Білімі жоғары. 2018 жылы Ш.Уәлиханов атындағы Көкшетау мемлекеттік 
университетін "Агрономия" мамандығы бойынша бітірген. Еңбек жолын 2019 жылы 
"Агрофирма Эксимнан" ЖШС есепші болып бастаған. 2020 жылдың қарашасынан 2021 
жылдың қыркүйегіне дейін Амандық ауылдық округі әкімі аппаратының бас маманы, қазіргі 
уақытта Тайынша ауданы әкімінің кеңесшісі болып жұмыс істейді.  

САЙЛАУ АЛДЫНДАҒЫ БАҒДАРЛАМА
Краснополян ауылдық округі әкімінің лауазымына үміткер бола отырып, мен үшін қоғам 

игілігі үшін жұмыс істеу, халықтың мүддесін білдіру және ел Президенті Қасым-Жомарт Тоқаевтың 
саясатын қолдау маңызды деп санаймын. Мен Краснополян ауылдық округінің әкімі болып 
сайланған жағдайда, ауыл тұрғындарының өмір сүру деңгейін арттыру, ауылдық округтің 
әлеуметтік-экономикалық дамуы, Мемлекет басшысы қойған міндеттерді шешу үшін бар күш-
жігерім мен білімімді саламын. 

Әкім лауазымындағы негізгі қызметім әлеуметтік бағдарламаларды іске асыруға, 
зейнеткерлерді, мүмкіндігі шектеулі, көп балалы және аз қамтылған азаматтарды қолдауға, жұмыс орындарын құруға, ауыл 
тұрғындарын сапалы ауыз сумен қамтамасыз етуге, ауылдық округтің елді мекендерінде жолдарды абаттандыру және жөндеу 
жөніндегі жұмысқа бағытталатын болады.

Халық тарапынан кандидатурама қолдау көрсетілген жағдайда, қолайлы кәсіпкерлік орта құруға жәрдем көрсетемін, 
перспективалы жобаларға несие беру, ауыл кәсіпкерлігін дамыту және кеңейту жөніндегі мәселелерді шешуге ниеттімін. 
Нәтижесінде ауылдық округ тұрғындары үшін жаңа жұмыс орындары құрылады.

Жастармен жұмыс істеуге барынша көңіл бөлінетін болады. Атап айтқанда,  оларды жұмысқа орналастыру, 
жастарымыздың салауатты өмір салтын барынша қамту үшін балалар мен спорт алаңдарын жайластыру. Бүгінде республикада 
ауылдық аумақтарды дамытудың, кәсіпкерлікті қолдау, білім беру, денсаулық сақтау, мәдениет және спорт, сумен жабдықтау, 
жол құрылысындағы әлеуметтік сипаттағы көптеген мәселелерді шешуге мүмкіндік беретін жас мамандарды жұмысқа 
орналастыру жөніндегі бірқатар мемлекеттік бағдарлама жүзеге асырылуда. Аталған бағдарламалардың тиімді жүзеге 
асырылуын бақылауда ұстайтын боламын. 

Сондай-ақ елді мекендерді абаттандыруға, ауылдарымызды санитарлық тазартуға көп көңіл бөлемін. Сайлаушыларым 
маған сенім артып, әкім болып сайлансам, алға  қойылған міндеттерді жүзеге асыруға бар күшімді саламын. 

ҚАХАБАЕВ МҰРАТ МҰХАМБЕТҚАЛИҰЛЫ
Донецк ауылдық округі әкіміне кандидат

Қахабаев Мұрат Мұхамбетқалиұлы 1968 жылы 28 қазанда Көкшетау облысы, Красноармейск 
ауданы, Красноармейск қаласында дүниеге келді. Еңбек жолын 1988 жылы бастап, Салық 
комитетінің салық төлеушілермен жұмыс жөніндегі бөлімінің инспекторы болып жұмыс істеді. 
Кейін 1991-1995 ж.ж. Красноармейск аудандық қаржы бөлімінің кірістерді есепке алу жөніндегі 
маманы, 1995-1995 жж. полиция органдарында, одан әрі 1999-2007 ж.ж. Тайынша ауданы бойынша 
Салық комитетінде қызмет еткен. 2008-2019 ж.ж. «Азаматтарға арналған үкімет» КЕАҚ АҚ 
филиалының басшысы, 2019 жылдан бастап Тайынша ауданы, Донецк ауылдық округінің әкімі 
болып істеген.

САЙЛАУ АЛДЫНДАҒЫ БАҒДАРЛАМА
Ауылдық округ әкіміне өз кандидатурамды ұсыну туралы шешімді қабылдай отырып, мен 

ауылдағы әлеуметтік мәселелерді шешу үшін бар күш-жігерімді жұмсауға және өзімнің дағдыларым 
мен білімімді барынша қолдануға ниеттімін.

Әкім лауазымында жүрген төрт жылдың ішінде біраз шаруа жүзеге асырылды. Атап айтқанда, 
жарықтандыру шеңберінде көше шамдарын орнату, кентішілік жолдарды профильдеу, бос тұрған объектілерді тазарту, елді 
мекендерді абаттандыру және тағы басқа жұмыстар.

Ауылымыз бен өңірімізді гүлдендіру ісіне тек бірліктің арқасында ғана қол жеткізетініміз анық. Осы орайда сіздердің 
сенімдеріңіз бен қолдауларыңызға сенім артамын. 

Егер мені ауылдық округтің әкімі сайлап, маған дауыс берсеңіздер
- ауылдық округтегі ауыл ішіндегі жолдарды жөндеуге;
- Донецк және Краснокиевка ауылдарындағы көше жарықтандыру желісін дамытуға;
- Озерное ауылында суды тазартудың кешенді блок-модулін орнатуға;
- Донецк ауылындағы мәдениет үйін жөндеу жұмыстарын өз қолыма аламын.
Әлбетте, бюджет көлемінің шектеулі екені тағы бар. Сондықтан балаларға арналған ойын алаңдарын ұйымдастыру, 

ауыл тұрғындары үшін сұранысқа ие қызмет түрлерін көрсету және жаңа жұмыс орындарының құрылуына үлес қосатын жеке 
кәсіпкерлерді қолдауды қамтамасыз ету, елді мекендерді абаттандыру және санитарлық тазарту жұмыстары үшін қосымша қаржы 
көздерін тартатын боламын.

Сонымен бірге округ халқының табысы аз, аз қамтылған топтарын қолдауға, өскелең ұрпақтың мәдени, рухани тәрбиесіне, 
ауыл тұрғындарын бұқаралық спортпен айналысуға тартуға өз үлесімді қосамын.

ЖОМАРТОВ ТАЛҒАТ БАЗАРБАЙҰЛЫ
Краснополян ауылдық округі әкіміне кандидат

Жомартов Талғат Базарбайұлы 1967 жылғы 9 шілдеде Көкшетау облысы, Красноармейск 
ауданы, Көзашар ауылында дүниеге келді. Еңбек жолын 1984 жылы Колос совхозында №1 
бөлімшесінің жұмысшысы болып бастап, кейін Кеңес Армиясы қатарында Отан алдындағы 
борышын өтейді. 1988-1991 ж.ж. түрлі жұмыс орындарында қызмет етіп, кейін Қарағанды 
университетінде жоғары білім алған. 1995-2013 ж.ж. Кантемиров ОМ мұғалімі, Ильичев 
орта мектебінің директоры, 2013-2017 ж.ж. Киров ауылдық округінің әкімі, 2018-2019 
жылдары «Қазпошта» АҚ Тайынша аудандық филиалының директоры болды. 2020 жылдың 
қаңтарынан бастап Краснополян ауылдық округінің әкімі болып істейді.

САЙЛАУ АЛДЫНДАҒЫ БАҒДАРЛАМА
Ауылдық округ әкімін сайлау науқанына қатысу туралы шешім қабылдай отырып, мен 

ауылдағы әлеуметтік мәселелерді шешу үшін бар күш-жігерімді әрі өзімнің тәжірибем мен 
білімімді жұмсауға ниеттімін. 

Аталған округте осы уақыт аралығында біраз шаруаның басы қайырылды. Олардың 
қатарында, Краснодольск, Красная Поляна, Озерное ауылдарында жарықтандыру көздері 

орнатылды, Красная Поляна ауылында ұялы байланыс сапасы жақсартылып, дәріханалар ашылды, кентішілік жолдарда 
жөндеу жұмыстары жүргізіліп, су тасқынына қарсы іс-шаралар кешені қолға алынды. Алайда, әлі де шешімін таппаған 
мәселелер жетерлік.

Егер мен Краснополян ауылдық округінің әкімі болып сайлансам, Красная Поляна ауылындағы ауылдық мәдениет үйін 
жөндеу жұмыстарын қолға алып, ауылдық округ құрамындағы ауылдарды жарықтандыру желісін дамытуға жәрдемдесемін. 
Сонымен бірге ауыл ішілік және ауыл арасындағы жолдарда жөндеу жұмыстарын жүргізу жоспарда бар. 

Алдағы уақытқа арналған жұмыс жоспарымда кішкентай балаларға арналған ойын алаңдарын ұйымдастыру, өз 
кәсібін дөңгелетуге бет бұрған  жеке кәсіпкерлерді қолдау, сондай-ақ абаттандыру және санитарлық тазарту үшін қосымша 
қаржыландыру көздерін тартатын боламын.

Бүгінгі таңда ауыл халқының, оның ішінде жастардың бос уақытын тиімді ұйымдастыру мәселесі көптеген ауылдық 
округтерге тән мәселе. Сайлаушыларым маған сенім артып, дауыс берсе, осы және өзге де өзекті мәселелерді өзімнің жеке 
бақылауыма алуға ниеттімін. Өйткені, еліміздің бүгінгі жастары – Отанымыздың болашағы. Сондықтан өскелең ұрпақтың 
тәрбиесіне, олардың қолайлы ортада өсіп-өнуі үшін бүгінде құйылған инвестиция, ертеңгі күні ақталары анық.   

МӘЖІМОВ БАУЫРЖАН ЗИЕДДЕНҰЛЫ
Краснополян ауылдық округі әкіміне кандидат

Мәжімов Бауыржан Зиедденұлы 1966 жылы 8 қыркүйекте Көкшетау облысы Келлер ауданы 
Мәдениет ауылында дүниеге келген. Білімі жоғары, педагогикалық. Ш.Уәлиханов атындағы 
Көкшетау университетін тарих пәнінің мұғалімі мамандығы бойынша тәмамдаған.  Еңбек 
жолын 1984 жылы Мәдениет орта мектебінде бастап, әр түрлі жылдары ауыл шаруашылығы 
саласында қызмет еткен. 1993 жылы білім беру саласына қайта оралып, 2014 жылдан бастап 
Тайынша ауданының "Мәдениет негізгі мектебі" КММ директоры болып істейді.  

САЙЛАУ АЛДЫНДАҒЫ БАҒДАРЛАМА
Көптеген жылдар көлемінде еңбекқор адамдармен қатар жұмыс істей отырып, мен әрқашан 

адамзат баласына қамқорлық жасау мен жерлестерімнің өмір сүру сапасын қамтамасыз етуді 
басты міндетім деп санадым және күні бүгінге дейін солай санап келемін. Ауылдық округтің әкімі 
болып сайлансам, қосымша жұмыс орындарын құру мақсатында жеке кәсіпкерлікті, шағын бизнесті 
дамытуға жәрдемдесетін боламын. 

Краснополян ауылдық округінің елді мекендерін абаттандыруға көп көңіл бөлмекпін. 
Азаматтарды сауықтыру, халықты бұқаралық спортқа тарту мәселелері әрдайым күн тәртібінде 
болмақ. Сондықтан жастарды патриотизм мен өз Отанына деген сүйіспеншілік рухында тәрбиелеуге баса назар аудару маңызды 
екеніне сенімдімін. Жастар біздің еліміздің болашағы, сол себепті мен өз тарапымнан балаларымызға физикалық және 
моральдық жағынан дені сау, ата-бабаның салып өткен сара жолына лайық болуын қалаймын. Үлкенге құрмет - халқымыздың 
негізгі заңы, ұлттың өзіндік адамгершілік коды. «Қарты бар ел – қазыналы ел» демекші, аға ұрпаққа қамқорлық жасау мен үшін 
жұмыс барысындағы басымдыққа айналмақ. 

СЫЗДЫҚОВ БАҚЫТ СЕРІКҰЛЫ
Донецк ауылдық округі әкіміне кандидат

Сыздықов Бақыт Серікұлы 1980 жылы 15 қаңтарда Целиноград қаласында дүниеге келген. 
Білімі жоғары, экономикалық. 2001 жылы Көкшетау экономика және менеджмент институтын 
бітірген. Еңбек жолын 2001 жылы Киров ауылының «Сапаров С.А.» шаруа қожалығында есепші 
болып бастаған. 2005 жылдан бастап Тайынша ауданының экономика бөлімінің бас маманы 
лауазымына кірісіп, еңбек жолын экономика саласында бастады. 2007 жылы Тайынша ауданы 
бойынша Салық комитетінің салықтық тіркеу, салық есептілігін қабылдау және өңдеудің 
жетекші маманы, сондай-ақ ұйымдастыру-құқықтық жұмыстар және алымдар бөлімінің бас 
маманы міндеттерін атқарды. Еңбек жолын жоғарыда аталған мекемеде, ұйымдастыру-
құқықтық жұмыс бөлімінің бастығы лауазымында жалғастырды. 2014 жылдан бастап 
Краснокиевка ауылының "Алмаз АН" ЖШС, Келлеровка ауылының "Камила-Агро" ЖШС-де еңбек 
етті. 2022 жылдың қаңтар айынан бастап Тайынша қаласының "Олжас и К" ШҚ басшысы.

САЙЛАУ АЛДЫНДАҒЫ БАҒДАРЛАМА
Мен Донецк ауылдық округінің әкімі болып сайланған жағдайда ауыл тұрғындарының өмір 

сүру сапасын арттыруға ықпал етемін. Өйткені әкім тұрғындардың мұң-мұқтажы мен уайымын жете 
түсіне отырып, олардың өзекті мәселелерді шешу, ауылдық аумақтарды дамыту мен халықтың өмір 
сүру сапасын арттыруға қамқорлық жасауы тиіс деп санаймын. 

Келесі міндеттерді де бірінші кезектегі міндет деп санаймын: ауылды абаттандыру және дамыту, жолдарды жөндеу және салу, 
шағын және орта бизнесті дамыту үшін жағдай жасау; тиімді инновациялық қызметті жүзеге асыратын, заманауи технологияларды 
қолданатын жаңа кәсіпорындар ашу арқылы жұмыспен қамтуды және халықтың табысының өсуін қамтамасыз ету. 

Округтің экономикалық әлеуетін, халықтың әл-ауқатын арттыру үшін, сондай-ақ "Қазақстан-2050" стратегиялық 
бағдарламасын және Президенттің Қазақстан халқына жыл сайынғы Жолдауын жүзеге асыру үшін бар күшімді саламын.

Әлеуметтік салада ана мен баланы, аға буынды, мүмкіндігі шектеулі адамдарды қолдауды жоспарлап отырмын, Әлеуметтік 
инфрақұрылымды дамыту, отбасылар, балалар, жастар, аз қамтылған азаматтар үшін мәдениет және спорт объектілерінің 
қолжетімділігін арттыруды, ұлтаралық және конфессияаралық бірлікті сақтауға және нығайтуға бағытталған мемлекеттің тілдік, 
ұлттық, діни саясатын дамытуды белсенді қолдауды жоспарлап отырмын.

ХАНЗАДИН СЕРІК БАЛАХАНҰЛЫ
Тайынша қаласы әкіміне кандидат

Серік Ханзадин 1976 жылы 13 маусымда Көкшетау облысы Красноармейск ауданы Чермошнян 
ауылында дүниеге келген. 2006 жылы Көкшетау университетін бітірген. Ауыл шаруашылығы 
өндірісінің шебері, экономист біліктілігі бар. Еңбек жолын Тайынша ауданы Заречное ауылының 
"АПАКО-Заречный" ЖШС-де бригада механизаторы қызметінен бастады. 2005 жылы Тайынша 
аудандық қаржы басқармасының жетекші маманы, Тайынша қаржы бөлімінің мекемелерді 
қаржыландыру бойынша бас маман лауазымында, 2007 жылы "СҚО Тайынша ауданының экономика 
және бюджеттік жоспарлау бөлімі" ММ ауданның бюджетті әзірлеу және әлеуметтік-
экономикалық бағдарламалар бөлімінің бастығы болып тағайындалды. Сонымен бірге "СҚО 
Тайынша ауданының ауыл шаруашылығы бөлімі" ММ бастығының орынбасары, Тайынша қаласы 
экономика және қаржы бөлімінің әлеуметтік-экономикалық жоспарлау және мониторинг 
секторының меңгерушісі болды. Ақмола облысы Жақсы ауданы Чапаев ауылы әкімінің міндетін 
атқарушысы лауазымында қызмет етті. Қазіргі уақытта СҚО Тайынша ауданының экономика 
және қаржы бөлімінің бас маманы.

САЙЛАУ АЛДЫНДАҒЫ БАҒДАРЛАМА
Менің сайлауалды бағдарламамның барлық тармағы жергілікті өзін-өзі басқару органдарының қызметін, сондай-ақ 

бюджеттің нақты қаржылық мүмкіндіктерін реттейтін қолданыстағы заңнамаға сәйкес келеді.
Егер сайлаушылар маған сенім білдіріп, мен Тайынша қаласының әкімі болсам, барлық күш-жігерімді, білімім мен күшімді 

мемлекеттік саясатта басым стратегиялық бағдарламаларды іске асыруға бағыттаймын.
Көпұлтты Қазақстанның азаматы, патриот бола отырып  бейбітшілік пен келісімді, ұлтаралық бірлікті нығайту жөніндегі 

мемлекеттік саясатты қолдап, тұрақты түрде іске асыратын боламын. Сондай-ақ мемлекеттік және өңірлік бағдарламаларды 
табысты іске асыруға, аумақтың әлеуметтік-экономикалық көрсеткіштерін арттыруға жұмыс істеймін. Әрине, жергілікті атқарушы 
биліктің жұмысында басты басымдық адамға қойылуы керек. Атап айтқанда, оның әл-ауқаты, отбасы, денсаулығы, балалары, 
оның құқықтары мен бостандықтарын сақтау. Мен бұл ережені қатаң сақтаймын. 

Менің сайлауалды бағдарламам келесі мәселелерді жүзеге асыруды қамтиды:
- аумақтағы экономикалық және әлеуметтік тұрақтылық;
- Президенттің Қазақстан халқына жыл сайынғы Жолдауында көрсетілген тапсырмаларды жүзеге асыру;
- қаланы абаттандыру, көгалдандыру және санитарлық тазалау жұмыстарын жандандыру;
- кәсіпкерлік бастамаларды көтермелеу, шағын және орта бизнесті дамыту;
- Тайынша тұрғындарының салауатты өмір салты мен мәдени бос уақытын тиімді ұйымдастыру.
Кейінгі ұрпақты қоғамдық бастамаларға, салауатты өмір салтына, бұқаралық спортқа тарту қажет деп санаймын. 
Менің кандидатурамды қала жұртшылығы, бизнес-құрылымдардың өкілдері қолдайды деп үміттенемін. Тек бірлесе отырып 

қана біз өз қаламызды гүлдендіре аламыз

 Шахмат - ойын ғана емес, өзін-өзі дамытудағы ең 
күшті құрал екенін жеткізу өте маңызды. Бүгінгі күні 
шахмат - бизнес-күрес үлгісінің бірі. Шахмат ойыны 
логиканы дамытады, миды жаттықтырады, есте 
сақтауды арттырады, тиімділікті жоғарлатады және 
қысқа мерзімде назарды шоғырландыруға ықпал етеді. 
Шахмат – стратегиялық ойлауды ғана емес, сонымен 
қатар адамның жеңіліске деген дұрыс көзқарасы мен 
мақсат қою рухын қалыптастырады. Ал өз өнерін 
игілікке қолдана білетін, адал және бәсекелестікке 
мықты жастар -  Қазақстанның болашағы.

Қымбатты әріптес-досымыз Мұрат Сапарғалиұлы 
Қазбековты 63 жасқа толып, зейнеткерлікке шығуымен 

құттықтаймыз!
Бәріміздің ұстазымыз, шахмат ойынының хас 

шебері, жаттықтырушы ағамыздың әрбір сөзінен 
жанашырлық, ұрпақ тәрбиесіне деген қамқорлық сезіліп 
тұрады.  Сіздің Тайынша ауданында  спортты дамытуға 
және насихаттауға, өзіңіз ашқан «Каисса» шахмат 
клубындағы бапкерлік, жастарды тәрбиелеудегі 
қосқан зор үлесіңізді жоғары бағалаймыз. Сізге және 
жақындарыңызға зор денсаулық, бақыт, алға қойған 
мақсаттарыңызға жетуде табандылық пен жігерлік, 
ұзақ өмір тілейміз!

«Дебют»  шахмат-дойбы клубының атынан:  
С.Купеев О.Сеитов Т. Лингура.

Өңірлік коммуникациялар қызметінде облыстық құқықтық 
статистика және арнайы есепке алу жөніндегі департаменттің 
басшылығы баспасөз мәслихатын өткізіп, жартыжылдық 
жұмыстарын қорытындылады. Ведомство бастығы Шоқан 
Құлданов мемлекеттік және құқық қорғау органдарының 
қызметі туралы барлық деректер топтастырылғанын айта 
келіп, облыс аумағында қылмыстың 20,1, оның ішінде 
қасақана кісі өлтіру – 46,2, тонау – 21,7, ұрлық – 24,8, алаяқтық 
13,1, көшелер мен қоғамдық орындардағы заң бұзушылықтар 
9,7 пайызға азайғанын жеткізді. Дегенмен заңға бағынбау 
қоғамдық орындарда әлі де кездеседі.

“100 нақты қадам” ұлт жоспарын іске асыру шеңберінде 
2016 жылдан бері қылмыстық карта қолданысқа енгізілген. 
Кез келген тұрғын интернет порталы арқылы “Заң бұзушылық 
қай жерде жасалды?”, “Қандай факті тіркелді?” деген 
сұрақтарға жауап тауып, қаланың, ауданның криминогендік 
ахуалымен таныса алады. Бұдан бөлек, “Әкімшілік өндірістің 
бірыңғай тізілімі” қанатқақты жобасы жұмыс істейді. Ондағы 
мақсат – хаттамадан бастап, айыппұл төлеуді, электрондық 
әкімшілік істі құруға дейінгі үдерісті толық автоматтандыру. 
Бағдарламаның оңтайлы тұстары көп. Ең бастысы, уақыт 
үнемделеді. Бұрын хаттама рәсімдеуге бір сағат жұмсалса, 
қазір бес минутта толтыруға болады. Енді қызметкерлер 
сауалнамалық деректерді іздестіріп, ақпараттарды қайта 
тексеріп, текке әуре болып жатпайды. ЖСН-ді жазса жеткілікті. 
Сонда жүйе қажетті ақпаратты автоматты түрде ұсынады.

Биыл облыс бойынша мемлекеттік органдарға келіп 
түскен өтініштердің саны 30 мыңнан асады. Олардың басым 
бөлігі – жергілікті атқарушы органдарға тиесілі.Көрсетілетін 
қызметтің бірі – соттылықтың болу немесе болмауы туралы 
анықтама беру. Анықтама қағаз тек шетелге шыққанда ғана 
беріліп,  қалған уақытта электронды үлгіде рәсімделеді.
Департаментте саяси қуғын-сүргінге ұшыраған 68 мыңнан 
астам адамның жеке ісі мен 119773 кәртішке сақтаулы. 
Бұл мәліметтер құпиясыздандырылған. Президенттің 2020 
жылғы Жарлығына сәйкес,  жазықсыз жапа шеккендерді 
толық ақтау жөнінде құрылған мемлекеттік комиссияның 
басты мақсаты саяси қуғын-сүргін құрбандарының барлық 
санаттарына қатысты әділеттілікті қалпына келтіру болып 
табылады.  Цифрландыру екі жылдан бері жүргізіліп келеді. 
Сосын құжаттар Президент мұрағатына тапсырылады.

Зарина АҚПАНОВА, 
облыстық құқықтық статистика   және арнайы есепке 

алу департаментінің аға прокуроры.

Төрткүлге мәлім болған Ақан-Сері,                                                                            
Туғанына 180 жыл толған еді.                                                                                         

Ат шаптырып тойлап жатыр дүрілдетіп,                                                                                       
Айыртау Солтүстікте туған жері.

Ұғымтал ,сергек ойлы бала кезден,                                                                        
Сауатын ауыл молдасынан ашқан екен.                                                                        

Одан кейін Қызылжар қаласында,                                                                                     
Білімін жалғастырған медреседен.

16-17 жастық шақта,                                                                                                        
Өнерге бетін бұрған албырт уақта.                                                                              

Домбыра тартып. ән салған кездерінде,                                                                      
Бұлбұл да тоқтап қалған алма бақта.

Өзі әнші,өзі сазгер,өзі сері,                                                                                            
Топ құрды жолдастардан өнердегі.                                                                                

Балуан Шолақ,Жаяу Мұса,Иман Жүсіп,                                                                     
Құлтума,Естай сынды достары еді.

Болған еді бойында түрлі өнер,                                                                                    
Құс салып,аңшылықпен ит жүгіртер.                                                                          
Қыран құсы Қараторғай деп атанса,                                                                                 
Құмай тазы Базаралы қасқыр ілер.

Жанына Құлагері жақын еді,                                                                               
Нағашысы сұрағанда беріп еді.                                                             

Атығай,Қарауылдың мақтанышы,                                                                                  
Дүбірлі бәйгелерден озған еді.

Қайғыға душар болды 30-дан аса бере,                                                                   
Ұрқиясын тапсырды қара жерге.                                                                                      

Бір түнде өлді Қараторғай қыран құсы,                                                                         
Кете барды Базаралы. кездесіп улы жемге.

Бәрінен ойсыратты Құлагері,                                                                               
Жанындай жақсы көрген сандал кері.                                                                   

Желменен жарысатын жануардың,                                                                                         
Ор болып қалатын ед шапқан жері.
Сағынайға ас беріліп Ерейменде,                                                                               
Құлагер ат жарыста көсілген де.                                                                               

Батыраш пен Қотыраш екі дұшпан,                                                                                                
Әдейі Құлагерді өлтірген де.

Өмірден көңлі қалған Ақан-Сері,                                                                             
Ыбанмен мекен қылды қопа көлді.                                                                                 

Тау кезіп,иесіз ен далада,                                                                                     
Өзгелерден оғаштау өмір сүрді.
Мазары ауылымның іргесінде,                                                                          
Ұмытылмас бейнесі,ел есінде.                                                                                                   

Артына өлмейтұғын сөз тастаған,                                                                                       
Ақан-Сері- ақындардың шоқтығы биік төбесі де.

      Нұржамила Әлібекова, 
ардагер ұстаз,Карасевка ауылы.         

«…Өмірдің қысқалығы сонша, ол туралы ойланып та 
үлгермейсің…»

Жүректен шыққан жан айқайымды, өкінішімді, 
сағынышымды, махаббатымды осы мәтінмен бастауды жөн 
көрдім.

«Өмір» деген 4-ақ әріптен тұратын сөзді түсіну үшін 
адамға сан ғасырлар жеткіліксіз болар. Аллах Тағала сол сан 
ғасыр ғұмыр берседе, біз өмірдің мәнін түсіне алмай келеміз. Баға 
жетпес байлықтың бағасына жете алмай, шынайы қуанатын 
кезеңдерде қуана алмай, болмашы қиындыққа сынып кетіп 
жатамыз. Өзгеге деген қызғаныш, көреалмаушылық сезімдері, 
ешкімге керексіз өсектерге еріп, көзімізді шел басып, көңіліміздің 
қарайып, адамдық қасиеттерден айырыла бастағанымызды 
сезбейде қаламыз.

Мен қазіргі 23 жасымда көп нәрсені түсініп үлгергендеймін. 
Көп нәрсе көрдім деп айта алмаймын, дегенмен өміріме сабақ 
болатындай сәттерді бастан өткіздім десем де болады.

Бұл мақаланы жазуыма себепші болған жақында өмірден 
өткен, жанымның бір бөлшегі болған алтыным, мені сөзсіз 
түсінген жалғызым, егізімдей болған сіңілім. Мен бұл жағдайдан 
кейін 20 жылға есейгендей болдым. Ішімде болып жатқан 
алай-дүлей сезімдерімді айтып та, білдіріп те жеткізу мүмкін 
емес. Әрине, бәрі бір Аллахтың қолында, Аллахтың сынағына 
көнбестен басқа шара жоқтығын біле тұра, ішіңдегі сағыныш, 
өкініш сезімдері жаныңды жегідей жеп барады.Жаныңа жақын 
адамыңның енді жоқтығына көндігу ең ауыр сынақтардың бірі 
болар. Естіген сәтте сенбегеніңмен, біраз уақыттардан кейін 
келетіндей болғанымен, күн өткен сайын үмітің үзіліп, көнбеске 
амалың болмайды екен.  Тынысым тарылып, жүрегім қарс 
айырылуда. Ол адамды жіберу маған өте ауыр болды. Мен ол 
үшін қазір тек дұғамен ғана көмектесе аламын деп кім ойлаған. 
Бір-ақ күнде айырылып, сыңғырлаған күлкісін, еркелеген дауысын 
есту арман болып қалатыны үш ұйықтасамда түсіме кірмес еді. 

Өмірлеріңізді өкінішпен өткізбес үшін, жақын 
жандарыңызды, ата-аналарыңызды, сіз үшін уайымдайтын 
әрбір жанды бар кезінде бағалаңыздар. Жақсы көретіндеріңізді 
айтыңыздар, көңілін аулаңыздар. Түс секілді болған бес күндік 
өмірде саған жанашыр жақын жандардан басқа артық ешнәрсе 
жоқтығын кеш болмай түсініңіздер. Күндеріңізді болмайтын 
өсекпен, өтірікпен, өздеріңізді алдаумен өткізіп алмай, алға 
қарай ұмтылып, ешбір жанға жамандық ойламай, тура жолда 
ғұмыр кешуге тырысыңыздар. Пайғамбарымыз Мұхаммед (оған 
Алланың сәлемі болсын) былай деген: «Алла Тағала белгілеп 
қойған тағдырды дұғадан басқа ештеңе өзгерте алмайды». 
Қалған ғұмырларыңызды құлшылықта,дұғада өткізуді Аллам 
нәсіп етсін!

Арманы көп болған ақкөңілім, бұл дүниенің алдамшы 
қызығында көре алмадың, о дүниенің мәңгілік рахатын 
көруді нәсіп етсін жаным. Жұмақтың 8 есігі ашылып, жаның 
жәннәттің төрінде болсын алтыным.    Мәңгілік жүрегімдесің 
Ләззәтім...

Мен - Қызайбай Фариза Қайратқызы.

Солтүстік Қазақстан облысының Тайынша 
ауданында 2023 жылдың 1 тамызында жыл сайынғы 
"Мектепке жол"республикалық акциясы басталды.

Акцияның мақсаты- аз қамтылған, көп балалы, 
тұрмысы төмен отбасылардағы балаларға, жетім 
балаларға, ата-анасының қамқорлығынсыз қалған 
балаларға әлеуметтік көмек көрсету, әлеуметтік себептер 
бойынша балалардың мектепке келмеуінің алдын алу.

Биылғы жылы қайырымдылық акциясына ерекше 
назар аударылып, "Жақсылық жаса" ұранымен өткізілуде.

Қазақстан Республикасының әрбір азаматы халықтың 
әлеуметтік осал топтарынан шыққан балаларды мектепке 
даярлауда атаулы көмек көрсетуде азаматтық белсенділік 
таныта алады, оның мектепке баратын жолы қуанышты 
болуы үшін әрбір балаға зейіні мен шынайы қамқорлығын 
көрсете алады.

Акцияның  басталуы 2023 жылдың 1 тамызында, 
аяқталуы – 2023 жылдың 30 қыркүйегінде жоспарланған.
Баланы мектепке дайындау, қажет нәрсенің бәрін 
сатып алу өте қымбат. Әсіресе, бірден бірнеше бала 
тәрбиеленетін отбасылар үшін, сондай-ақ қиын өмірлік 
жағдайға тап болған отбасылар үшін қиын.Біздің 
әрқайсымыз халықтың әлеуметтік осал топтарындағы 
балаларды мектепке даярлауда атаулы көмек көрсетуде 
азаматтық белсенділік таныта аламыз және көмек көрсете 
аламыз.

Балаларға мектепке дайындалуға көмек көрсетуге 
ниет білдіргендер тікелей Тайынша ауданының білім 
бөліміне немесе 8 (71536) 21259 телефоны бойынша, 
сондай-ақ тұрғылықты жері бойынша білім беру ұйымына 
жүгіне алады.

Құттықтаймыз!

ЭЛЕКТРОНДЫҚ ҚҰЖАТ — 
УАҚЫТҚА ҮНЕМ

ҚАЗАҚТА ДАРА 
ТУҒАН АҚАН-СЕРІ

ӨЗІҢЕ АРНАЛАДЫ…
  *Жыр- толғау!

"МЕКТЕПКЕ ЖОЛ"  
РЕСПУБЛИКАЛЫҚ АКЦИЯСЫ

АЛҒЫС   АЙТАМЫЗ!
Тайынша ауданына қарасты Теңдік ауылы, 

Теңдік орта мектебіне «Тайынша – Кадуцей» 
жауапкершілігі шектеулі серіктестігі  1 500 000 
теңгеге мектеп ауласына демеушілік есебінен 
асфальт жол салып берді. Осы серіктестік 
ұжымына Теңдік орта мектебінің ұжымы мен 
ата – аналар  Алғыс жолдайды.


